
Útdráttur	  

Þetta	  lokaverkefni	  er	  umfjöllun	  og	  greining	  á	  fyrirtækjaflórunni	  sem	  er	  að	  myndast	  úti	  á	  

Granda	  með	   vísun	   til	   þess	   sem	  er	   að	   gerast	   erlendis.	   Síðast	   liðin	   ár	   hafa	   orðið	  miklar	  

breytingar	  á	  þessu	  svæði,	  en	  í	  stað	  þess	  að	  vera	  eingöngu	  fragt-‐	  og	  fiskihöfn	  er	  þetta	  nú	  

að	  verða	  svæði	  þar	  sem	  fólk	  og	  fyrirtæki	  sækjast	  í	  að	  vera	  og	  þar	  eru	  að	  opna	  kaffihús,	  

veitingastaðir,	  ýmsar	  verslanir,	  söfn	  og	  fleira	  af	  því	  tagi.	  	  

Fyrrum	  hafnar-‐	  eða	   iðnaðarsvæði	  hafa	  notið	   vinsælda	  út	  um	  allan	  heim	  sem	  staðir	  

fyrir	  nýsköpunarsvæði	  (innovation	  district).	  Markmið	  þessarar	  rannsóknar	  að	  komast	  að	  

því	  hvort	  og	  þá	  hvernig	  nýsköpunarhverfi	  sé	  að	  myndast	  við	  höfnina	  og	  bera	  það	  saman	  

við	  önnur	  slík	  hverfi	  erlendis,	  það	  er	  22@	  hverfið	  í	  Barcelona,	  Darling	  Harbour	  í	  Sydney,	  

Brooklyn	  Navy	   Yard	   og	  Meatpacking	  District	   í	   New	   York,	   Seaport	   Innovation	  District	   í	  

Boston,	   South	   Lake	  Union	  hverfið	   í	   Seattle	   og	   Songdo	   International	   Business	  District	   í	  

Kóreu.	  Með	  þessari	  rannsókn	  leitast	  ég	  eftir	  því	  að	  svara	  rannsóknarspurningunni:	  

Stefnir	  Grandinn	  í	  að	  verða	  nýsköpunarsvæði?	  

Skoðað	  var	  hvernig	  Reykjavíkurhöfn	  og	  svæðið	  úti	  á	  Granda	  er	  að	  þróast	  með	  því	  að	  

taka	   eigindleg	   viðtöl	   við	   þá	   sem	   reka	   fyrirtæki	   á	   þessu	   svæði.	   Einnig	   var	   rætt	   við	   tvo	  

aðila	   sem	  höfðu	  þekkingu	   á	   viðfangsefninu	   en	   þeir	   voru	  Hjálmar	   Sveinsson,	   formaður	  

umhverfis-‐	   og	   skipulagsráðs	   Reykjavíkur	   og	   Bjarki	   Vigfússon,	   hagfræðingur	   og	  

verkefnastjóri	  hjá	  Íslenska	  Sjávarklasanum.	  

Niðurstöður	   leiddu	   í	   ljós	  að	  þróunin	  sem	  hefur	  átt	  sér	  stað	  úti	  á	  Granda	  síðast	   liðin	  

tvö	  ár	  hefur	  haft	   í	   för	  með	  sér	  ýmsar	  breytingar.	  Viðmælendur	  voru	  sammála	  um	  að	  á	  

svæðinu	  hefði	  orðið	  mikil	  uppbygging,	  mannlíf	  þar	  væri	  miklu	   fjölbreyttara	  en	  áður	  og	  

ferðamönnum	  hefði	  fjölgað	  til	  muna.	  Einnig	  kom	  í	  ljós	  að	  í	  fyrstu	  völdu	  fyrirtæki	  svæðið	  

vegna	  lágrar	  leigu	  miðað	  við	  eldri	  verslunarkjarna	  eins	  og	  Laugaveg	  og	  Kringluna,	  en	  nú	  

sæktu	  enn	  fleiri	  fyrirtæki	   í	  svæðið	  vegna	  uppgangsins	  þar.	  Flestir	  voru	  sammála	  um	  að	  

hverfið	  stefndi	  í	  að	  verða	  líflegt	  og	  skemmtilegt	  nýsköpunarsvæði.	  

1 	  Inngangur	  

Undanfarin	  ár	  hefur	  verið	  mikill	  uppgangur	  í	  Grandagarði	  og	  á	  svæðinu	  í	  kringum	  gömlu	  

höfnina	   en	   þessi	   fyrrum	   fiskihöfn	   er	   nú	   að	   verða	   skemmtilegt	   svæði	   þar	   sem	   fólk	   og	  

fyrirtæki	  sækjast	  eftir	  að	  starfa	  á.	  Þar	  hefur	  risið	  upp	  atvinnu-‐	  og	  þjónustusvæði	  og	  þar	  

hafa	  alls	  konar	  ferðaþjónustufyrirtæki,	  veitingastaðir	  og	  sérverslanir	  hafið	  starfsemi	  sína	  

(Hjálmar	  Sveinsson,	  munnleg	  heimild,	  16.	  maí,	  2014).	  

Hafnir	   sem	   ekki	   gegna	   lengur	   hlutverki	   vöruhafna	   hafa	   notið	   vinsælda	   út	   um	   allan	  

heim	   sem	   staðir	   fyrir	   svo	   kölluð	   nýsköpunarsvæði	   (innovation	   districts),	   en	   það	   eru	  

hverfi	   þar	   sem	   frumkvöðlar	   koma	   saman	  og	   deila	   hugmyndum	   sín	   á	  milli.	   Í	   fyrstu	   var	  

ástæðan	  sú	  að	  hægt	  var	  að	   leigja	  eða	  kaupa	  ódýrt	  húsnæði,	  oft	   í	  niðurníðslu	   (Katz	  og	  

Wagner,	   2014b).	   Greinagóð	   skilgreining	   á	   nýsköpunarsvæði	   kemur	   fram	   í	   þessari	  

tilvitnun	  í	  Katz	  og	  Wagner	  (2014b):	  

Innovation	  districts	   constitute	   the	   ultimate	  mash	  up	  of	   entrepreneurs	   and	  
educational	  institutions,	  start-‐ups	  and	  schools,	  mixed-‐use	  development	  and	  
medical	  innovations,	  bike-‐sharing	  and	  bankable	  investments—all	  connected	  
by	  transit,	  powered	  by	  clean	  energy,	  wired	  for	  digital	  technology,	  and	  fueled	  
by	  caffeine	  (Katz	  og	  Wagner,	  2014b).	  

Nú	  á	  dögum	  er	  nálægð	  mikilvægari	  en	  áður	  fyrr	  þegar	  menn	  unnu	  hver	  í	  sínu	  lagi	  og	  

þróuðu	  hugmyndir	  sínar	  út	  af	  fyrir	  sig.	  Frumkvöðlar	  vilja	  á	  hinn	  bóginn	  nálægð	  til	  að	  geta	  

deilt	   hugmyndum	   og	   þekkingu.	   Nýsköpunarsvæði	   hafa	   þann	   kost	   að	   geta	   leitt	   til	  

afkastamikillar	  og	  sjálfbærrar	  efnahagsþróunar.	  Nýsköpun	  verður	  til	  þar	  sem	  fólk	  kemur	  

saman,	  ekki	  á	  einangruðum	  svæðum	  (Katz	  og	  Wagner,	  2014b).	  

Samþætting	   á	   fyrirtækjum	   er	  mjög	  mikilvæg	   og	   nauðsynlegt	   er	   að	   hugmyndum	   sé	  

deilt	  á	  milli	  þeirra.	  Hugmynd	  okkar	  um	  fyrirtæki	  er	  að	  breytast	  og	  það	  er	  augljóst	  að	  sú	  

venja	  að	  hafa	  skrifstofu	  út	  af	  fyrir	  sig,	  eins	  og	  áður	  fyrr	  tíðkaðist,	  á	  ekki	  lengur	  við	  heldur	  

fer	  starfsemin	  fram	  í	  dreifðum	  tengslanetum.	  Mörkin	  á	  milli	  fyrirtækja	  eru	  að	  dofna	  og	  

það	   er	   að	   myndast	   nýr	   samstarfsvettvangur	   (co-‐working	   spaces)	   (Building	   the	   Digital	  

City,	  2013).	  	  	  

Síðast	   liðin	   ár	   hafa	   orðið	   miklar	   breytingar	   á	   hafnarsvæðum	   út	   um	   allan	   heim.	  

Möguleikarnir	  á	  því	  að	  nota	  fyrrum	  iðnaðar-‐	  eða	  hafnarsvæði	  fyrir	  nýsköpunarhverfi	  eru	  

töluverðir.	   Sem	   dæmi	   má	   nefna	   hverfi	   í	   Boston	   sem	   ber	   heitið	   Seaport	   Innovation	  

District.	  Borgarstjóri	  Boston,	  Thomas	  Menino,	  kom	  fram	  með	  þá	  hugmynd	  árið	  2010	  að	  

breyta	   South	   Boston	   hafnarsvæðinu	   í	   þéttbýlt	   nýsköpunarhverfi	   (Innovation	   District,	  

e.d.a).	   Einnig	   má	   nefna	   nýsköpunarsvæði	   á	   Spáni	   sem	   í	   dag	   kallast	   22@	   og	   er	   í	  

Poblenou-‐hverfinu	   í	   Barcelona.	   Poblenou	   var	   þar	   til	   í	   lok	   19.	   aldar	   eitt	   stærsta	  

iðnaðarhverfi	   á	   Spáni	   en	   í	   dag	   eru	   byggingarnar	   sem	   einu	   sinni	   voru	   verksmiðjur	   og	  

vöruhúsnæði	   orðnar	   að	   galleríum,	   hönnunarstúdíóum,	   auglýsingastofum,	  

háskólastofnunum,	   framleiðslufyrirtækjum	   og	   fleira	   í	   þeim	   dúr.	   (Poblenou	   Urban	  

District,	   2014).	   Fleiri	   borgir	   hafa	   kynnt	   sér	   möguleika	   nýsköpunarhverfa	   og	   má	   þar	  

meðal	  annars	  nefna	  New	  York,	  Sydney	  og	  Seattle	  (Oats,	  2014).	  

1.1 Nýlegar	  rannsóknir	  
Ekki	   er	  mikið	  um	  eldri	   rannsóknir	   á	  nýsköpunarsvæðum	  vegna	  þess	  hversu	  nýtt	   þetta	  

fyrirbæri	  er,	  en	  ýmsir	  fræðimenn	  eru	  þó	  byrjaðir	  að	  kanna	  það	  á	  kerfisbundinn	  hátt.	  

Ed	   Glaeser,	   hagfræðingur	   í	   Harvard,	   hefur	   rannsakað	   kosti	   klasamyndunnar	   sem	  

fylgja	   því	   að	   þyrpa	   frumkvöðlum	   saman	   í	   þéttbýlt	   umhverfi.	   Glaeser	   og	   samstarfsfólk	  

hans	  hafa	  komist	  að	  því	  að	  frumkvöðlastarfsemi	  er	  meiri	  þegar	  fastur	  kostnaður	  er	  lægri	  

og	  fleiri	  frumkvöðlar	  vinna	  á	  sama	  stað	  (Glaeser,	  Kerr	  og	  Ponzetto,	  2009).	  

Einnig	  hefur	  Bruce	  Katz	  greint	  nýsköpunarhverfi	   í	  bók	  sinni	  „How	  Cities	  and	  Metros	  

are	  Fixing	  Our	  Broken	  Politics	  and	  Fragile	  Economy“.	  Bruce	  Katz	  og	  Julie	  Wagner	  (2014)	  

gáfu	   nýlega	   út	   skýrslu	   sem	   ber	   titilinn	   „The	   Rise	   of	   Innovation	   Districts:	   A	   New	  

Geography	   of	   Innovation	   in	   America.“	   Í	   rannsókn	   sinni	   fjalla	   þau	   um	   þá	   þætti	   sem	  

tengjast	   árangursríkum	   nýsköpunarsvæðum	   og	   skipulagsheildum	   sem	   hafa	   myndast	  

með	   tilkomu	   nýsköpunarsvæða	   síðast	   liðin	   ár.	   Þau	   hafa	   sett	   fram	   þrjú	   líkön	   að	  

nýsköpunarsvæðum:	   „Anchor	   Plus“,	   „endurímyndað	   þéttbýlissvæði“	   (Re-‐imagined	  

urban	  areas)	   og	   „vísindagarðar	   í	   þéttbýli“	   (Urbanized	   Science	  Parks),	   en	   fjallað	   verður	  

um	  þau	  hér	  á	  eftir	  (Katz	  og	  Wagner,	  2014b).	  

Í	  þessari	  ritgerð	  verður	  stuðst	  við	  niðurstöður	  þessara	  og	  fleiri	  rannsókna	  í	  greiningu	  

á	  nýsköpunarsvæðinu	  við	  Reykjavíkurhöfn.	  



	  

11	  

1.2 Uppbygging	  ritgerðar	  
Ritgerðin	  skiptist	  í	  þrjá	  hluta:	  fræðilega	  umfjöllun,	  rannsókn	  og	  niðurstöður.	  Í	  fræðilega	  

hlutanum	   er	   farið	   yfir	   megineinkenni	   nýsköpunarsvæða	   og	   nokkur	   vel	   þekkt	  

nýsköpunarhverfi	   erlendis	   kynnt.	   Einnig	   er	   fjallað	   um	   Reykjavíkurhöfn	   og	   hvað	   hún	   á	  

sameiginlegt	   með	   sambærilegum	   hverfum	   erlendis.	   Annar	   hluti	   ritgerðarinnar	   fer	  

ítarlega	  yfir	  rannsóknarferlið	  þar	  sem	  gerð	  er	  grein	  fyrir	  þátttakendunum	  sem	  tekin	  voru	  

viðtöl	  við,	   rætt	  um	  hvað	  þeir	  höfðu	  að	  segja	  og	   í	   lokin	  er	  greining	  á	  gögnum.	   Í	  síðasta	  

hluta	  ritgerðarinnar	  eru	  niðurstöður	  úr	  viðtölum	  kynntar	  og	  í	  umræðukaflanum	  eru	  þær	  

greindar	  og	  bornar	  saman	  við	  fræðilega	  hluta	  ritgerðarinnar.	  

2 Fræðileg	  umfjöllun	  

Eftir	  miklu	   kreppuna	   sem	   skall	   á	   árið	   2008	   var	   leitað	   leiða	   til	   að	   ýta	   undir	   nýsköpun.	  

Borgaryfirvöld	   voru	   tilbúin	   að	   hliðra	   til	   í	   því	   skyni	   að	   koma	   fyrirtækjum	  aftur	   á	   ról	   og	  

skapa	  meiri	   vinnu.	  Ein	  þeirra	   leiða	  sem	  kannaðar	  voru	  var	  að	   leggja	  þær	  byggingarnar	  

sem	  nú	  stóðu	  tómar	  undir	  ýmis	  konar	  nýja	  starfsemi.	  Með	  þessum	  hugmyndum	  urðu	  til	  

svokölluð	   nýsköpunarsvæði	   (innovation	   districts).	   Með	   því	   að	   umbreyta	   vannýttum	  

iðnaðarhverfum	   eða	   hafnarsvæðum	   vonuðu	   stjórnvöld	   ýmissa	   borga	   að	   blanda	   af	  

háskólum,	  fyrirtækjum	  og	  sprotafyrirtækjum	  myndi	  laða	  að	  sér	  frumkvöðla,	  sem	  myndi	  

svo	  aftur	  örva	  smásölu	  og	  störf	  í	  þjónustugeiranum.	  Þróunin	  hefur	  einnig	  verið	  sú	  að	  fólk	  

og	   fyrirtæki	   leiti	   uppi	   húsnæði	   sem	   það	   ræður	   við	   að	   borga	   fyrir.	   Á	   undanförnum	  

áratugum	   hafa	   listamenn	   verið	   í	   fararbroddi	   í	   því	   að	   hasla	   sér	   völl	   á	   niðurníddum	  

svæðum	   en	   nú	   eru	   fjárfestar	   og	   verktakar	   farnir	   að	   byggja	  markvisst	   upp	   starfsemi	   á	  

slíkum	  stöðum.	  Sérfræðingar	  segja	  að	  þessi	  nýsköpunarhverfi	  hjálpi	  borgum	  töluvert	  til	  

að	  endurnýja	  sig	  og	  þróast	  (Pazzanese,	  2014).	  	  

2.1 Nýsköpunarsvæði	  
Katz	  og	  Wagner	  (2014b)	  fjalla	  um	  hvernig	  þróunin	  er	  frá	  því	  að	  vera	  í	  einangrun,	  þar	  sem	  

fólk	  starfar	  inni	  á	  skrifstofu	  með	  hugmyndir	  sínar	  út	  af	  fyrir	  sig,	  út	  í	  það	  að	  vera	  í	  meiri	  

nálægð	  þar	  sem	  fólk	  kemur	  saman	  og	  getur	  deilt	  hugmyndum	  sín	  á	  milli.	  Lengi	  vel	  voru	  

„corporate	  campuses“	  eins	  og	  Kísildalurinn	  (Silicon	  Valley)	  þekkt	  fyrir	  nýsköpun,	  en	  þau	  

voru	   að	   öllu	   jöfnu	   staðsett	   nærri	   háskólum	   og	   á	   svæðum	   sem	   var	   einungis	   hægt	   að	  

komast	  til	  akandi.	  Einnig	  voru	  þessi	  svæði	  með	  litla	  áherslu	  á	  að	  vera	  hverfi	  þar	  sem	  fólk	  

gæti	  dvalist	  á,	  ekki	  einungis	  í	  vinnunni,	  heldur	  líka	  búið	  þar	  og	  farið	  út	  á	  lífið,	  hitt	  fólk	  og	  

þar	   fram	   eftir	   götunum.	   (Katz	   og	   Wagner,	   2014a).	   Í	   hálfa	   öld	   þar	   á	   undan	   höfðu	  

stórfyrirtæki	   lagt	  áherslu	  á	  að	  þróunarsetur	   fyrirtækjanna	  væru	  utan	  alfaraleiðar	   til	  að	  

koma	   í	   veg	   fyrir	   „spekileka“	   (brain	   drain).	   En	   í	   dag	   er	   meiri	   áhersla	   á	   nálægð	   og	  

fjölmenningarsamfélag	   og	   talið	  mikilvægt	   að	   flest	   það	   sem	   þarf	   til	   að	   lifa	   og	   starfa	   á	  

farsælan	  hátt	  sé	  í	  göngufæri	  (Katz	  og	  Wagner,	  2014b).	  Í	  samræmi	  við	  þessa	  þróun	  er	  það	  

ekki	   tilviljun	   að	   nýsköpunarhverfi	   séu	   að	   myndast	   út	   um	   allan	   heim,	   frá	   Seattle	   og	  

Boston	   í	   Bandaríkjunum	   til	   22@	   hverfisins	   í	   Barcelona.	   Þessi	   hverfi	   eru	   yfirleitt	  

miðstöðvar	   fyrir	   rannsóknarstofnanir,	   sprotafyrirtæki	   (start-‐ups)	   og	  

viðskiptaútungunarstöðvar	   (business	   incubators),	   í	   bland	   við	   „nýsköpunarhúsnæði“	  

(innovation	   housing),	   hverfisþjónustu	   og	   menningarmiðstöðvar,	   í	   hreinu,	   net-‐tengdu	  

umhverfi	  (Winkler,	  2014).	  	  

Nýsköpunarsvæði	  hafa	  hjálpað	  borgum	  á	  árangursríkan	  hátt	  að	  nútímavæða	  hagkerfi	  

sitt	   og	   komast	   burt	   frá	   hefðbundinni	   iðnaðarframleiðslu	   í	   tæknivæddari	   þjónustu.	  

Nýsköpunarsvæði	   eru	   vettvangur	  nýsköpunar	   sem	   leiðir	   til	   þess	   að	  hagkerfið	  þróast	   á	  

jákvæðan	  hátt	  (Glaeser,	  Kerr	  og	  Ponzetto,	  2009).	  	  

2.1.1 Nýsköpunarvistkerfi	  

Þrjú	   mikilvæg	   atriði	   sem	   einkum	   skipta	   máli	   fyrir	   nýsköpunarsvæði	   eru	   efnahagslegir	  

kostir	  (economic	  assets)	  hverfisins,	  áþreifanlegir	  kostir	  (physical	  assets)	  og	  klasatengdir	  

kostir	  (networking	  assets).	  	  

Efnahagslegu	  kostirnir	  eru	  fyrirtæki,	  stofnanir	  og	  skipulagsheildir	  sem	  rækta	  og	  styðja	  

nýsköpunarríkt	  umhverfi.	  Efnahagslegum	  kostum	  má	  skipta	  niður	  í	  þrjá	  flokka:	  

Ø Nýsköpunarhvatar	  (innovation	  drivers).	  

Ø Nýsköpunarræktendur	  (innovation	  cultivators).	  

Ø Stoðumhverfi	  (neighbourhood-‐building	  amenities).	  

Nú	   verður	   fjallað	   	   ítarlegar	   um	   hvern	   og	   einn	   ofangreindra	   flokka.	   Nýsköpunarhvatar	  

geta	  verið	  rannsókna-‐	  og	  sjúkrastofnanir,	  stór	  fyrirtæki	  eða	  sprotafyrirtæki.	  Gerendurnir	  

eru	  frumkvöðlar	  sem	  leggja	  áherslu	  á	  að	  þróa	  tækni,	  vörur	  og	  þjónustu	  fyrir	  markaðinn.	  

Nýsköpunarræktendur	   eru	   fyrirtækin	   eða	   hóparnir	   sem	   styðja	   vöxt	   einstaklinga,	  

fyrirtækja	  og	  hugmyndir	  þeirra.	  Stoðumhverfi	  hverfa	  veita	  mikilvæga	  stuðningsþjónustu	  

fyrir	   íbúa	   og	   starfsmenn	   á	   svæðinu.	   Þetta	   geta	   verið	   matvörubúðir,	   veitingastaðir,	  

kaffihús,	  lítil	  hótel	  og	  staðbundnar	  smásöluverslanir	  (bókabúðir	  og	  fatabúðir	  til	  dæmis).	  

Áþreifanlegu	   kostirnir	   eru	   byggingarnar,	   annaðhvort	   opinber	   eða	   einkarekin	   svæði,	  

sem	   eru	   sérstaklega	   hönnuð	   til	   að	   örva	  meiri	   tengsl,	   samstarf	   og	   nýsköpun.	   Þessu	   er	  

einnig	  hægt	  að	  skipta	  niður	  í	  þrjá	  flokka:	  	  

Ø Áþreifanlegir	  kostir	  í	  opinberum	  geira.	  

Ø Áþreifanlegir	  kostir	  í	  einkageira.	  

Ø Áþreifanlegir	  kostir	  sem	  binda	  héraðið	  við	  höfuðborgina.	  	  

Áþreifanlegir	   kostir	   í	   opinberum	  geira	   eru	   svæðin	   sem	  eru	  opin	   almenningi,	   til	   dæmis	  

garðar,	   torg	   og	   götur.	   Áþreifanlegu	   kostirnir	   í	   einkageiranum	   eru	   einkareknar	  

starfsstöðvar	   sem	   örva	   nýsköpun	   og	   frumkvæði.	   Áþreifanlegu	   kostirnir	   sem	   tengja	  

svæðið	   við	   höfuðborgina	   eru	   fjárfestingar	   sem	   beint	   er	   að	   því	   að	   efla	   sambönd	   og	  

tengsl.	  Fyrir	  sum	  hverfi	  þýðir	  þetta	  til	  dæmis	  að	  brjóta	  niður	  veggi	  og	  fjarlægja	  girðingar	  

og	   setja	   í	   staðinn	  eitthvað	   sem	   tengir,	   eins	  og	  hjólastíga	  og	  göngugötur,	  og	   finna	  nýtt	  

hlutverk	  fyrir	  opinber	  rými.	  

Klasatengdu	  kostirnir	  snerta	  það	  hvernig	  einstaklingar	  tengjast	  saman.	  Það	  myndast	  

annars	  vegar	  sterk	  tengsl	  á	  milli	  fólks	  eða	  fyrirtækja	  með	  sameiginleg	  markmið	  sem	  eru	  

tilbúin	   til	   að	   deila	   nákvæmari	   upplýsingum.	   Hins	   vegar	   getur	   verið	   um	   að	   ræða	   veik	  

tengsl,	   þar	   sem	   fólk	   vinnur	   að	   ólíkum	   viðfangsefnum	  en	  þegar	   það	   kemur	   saman	   fær	  

það	  aðgang	  að	  nýjum	  upplýsingum.	  	  

Þegar	   þessir	   þrír	   kostir	   skarast	   er	   komið	   vistkerfi	   (ecosystem)	   og	   þar	  með	   samstillt	  

samband	   milli	   fólks,	   fyrirtækja	   og	   staða.	   Þetta	   kemur	   af	   stað	   hugmyndum	   (Katz	   og	  

Wagner,	   2014b).	   Á	   myndinni	   hér	   að	   neðan	  má	   sjá	   hvernig	   þessir	   þrír	   kostir	   tengjast	  

saman	   og	   þar	   sem	   þeir	   skarast	   myndast	   svo	   kallað	   nýsköpunarvistkerfi	   (innovation	  

ecosystem).	  

	  

Mynd	  1:	  Þrír	  kostir	  sem	  gera	  nýsköpunarvistkerfi	  þegar	  þeir	  skarast	  saman	  (Katz	  og	  Wagner,	  2014b). 

2.1.2 Þrjár	  tegundir	  nýsköpunarsvæða	  

Katz	  og	  Wagner	  (2014b)	  tala	  um	  að	  nýsköpunarsvæði	  sé	  yfirleitt	  hægt	  að	  tengja	  við	  eitt	  

af	  þeim	  þrem	  líkönum	  sem	  áður	  var	  lauslega	  minnst	  á:	  

1. „Anchor	  plus“	  

Fyrsta	   líkanið,	   svokallað	   „Anchor	   plus“-‐líkan	   er	   að	   finna	   í	   akkerishverfum	   (anchor	  

district),	  oftast	  nálægt	  háskólum	  og	  spítulum.	  Akkerishverfi	  eru	  svæði	  með	  fjölþættum	  

stofnunum,	   svo	   sem	   háskólum	   og	   spítulum,	   sem	   eru	   „akkeri“	   hverfisins.	   Þessar	  

byggingar	   eru	   sagðar	   hjálpa	   borgum	   vegna	   þess	   hve	   mikla	   vinnu	   þær	   skapa,	   þá	  

sérstaklega	  spítalarnir	  (McBurney,	  2014).	  

En	  þessi	  hverfi	  skapa	  ekki	  einungis	  vinnu.	  Katz	  og	  Wagner	  (2014b)	  halda	  því	  fram	  að	  

akkerishverfin	   séu	  mikilvæg	   fyrir	  efnahagslífið	   í	  dag.	  Þessi	   svæði	  eru	   frjósöm	   jörð	   fyrir	  

nýsköpun,	   til	  dæmis	  svæðið	   í	  kringum	  Kendall	  Square	   í	  Cambridge	   (Massachusetts)	  og	  

Cortex-‐hverfið	  í	  St.	  Louis,	  sem	  er	  umkringt	  Washington-‐háskóla	  og	  Saint	  Louis-‐háskóla.	  

2. „Endurímyndað	  þéttbýlissvæði“	  

Annað	   líkan	   er	   „endurímyndað	   þéttbýlissvæði“	   (re-‐imagined	   urban	   areas).	   Það	   er	  

yfirleitt	   staðsett	   nálægt	   hafnarsvæðum	   þar	   sem	   iðnaðar-‐	   eða	   vöruhúsasvæði	   eru	   að	  

ganga	  í	  gegnum	  áþreifanlega	  og	  efnahagslega	  umbreytingu.	  Breytingarnar	  eiga	  sér	  stað	  

að	   hluta	   til	   vegna	   aðgangs	   að	   flutningum,	   sögulegum	   byggingum	   og	   nálægð	   við	  

miðborgir	  með	  hátt	   leiguverð	   (til	   dæmis	  Boston,	   Brooklyn	  og	   Seattle).	  Gott	   dæmi	  um	  

þetta	   líkan	   er	  merkileg	   ný	   uppbygging	   á	   hafnarsvæðinu	   í	   suðurhluta	   Boston	   og	   South	  

Lake	  Union-‐svæðinu	  í	  Seattle	  (Katz	  og	  Wagner,	  2014b).	  Það	  má	  segja	  að	  það	  sem	  er	  að	  

gerast	  á	  Grandasvæðinu	  við	  gömlu	  höfnina	  í	  Reykjavík	  sé	  í	  samræmi	  við	  þetta	  líkan	  (eins	  

og	  fjallað	  verður	  um	  nánar	  hér	  á	  eftir).	  

3. „Vísindagarðar	  í	  þéttbýli“	  

Þriðja	  líkanið	  eru	  svokallaðir	  „vísindagarðar	  í	  þéttbýli“	  (urbanized	  science	  parks),	  sem	  er	  

að	  finna	  í	  úthverfum.	  Þetta	  eru	  jafnan	  einangruð	  svæði	  með	  aukinni	  þéttbýlismyndun	  og	  

innrennsli	  nýrrar	  starfsemi	  (þar	  með	  talið	  smásala	  og	  veitingarstaðir)	  sem	  eru	  blandaðir	  

frekar	   en	   aðskildir.	   Research	   Triangle	   Park	   í	   Norður-‐Karólínu,	   sem	   er	   helsta	  

háskólasvæði	  í	  rannsóknum-‐	  og	  þróun	  á	  20.	  öld,	  er	  besta	  dæmið	  um	  þetta	  líkan	  (Katz	  og	  

Wagner,	  2014b).	  	  

2.1.3 Nýsköpunarsmiðjur	  

Capdevila	  (2014)	  hefur	  skilgreint	  þrjár	  tegundir	  af	  nýsköpunarsmiðjum	  sem	  ætlaðar	  eru	  

til	  að	  örva	  nýsköpun:	  

	  

„Fab	  lab“	  smiðjur	  	  

„Fab	   lab“	   (fabrication	   laboratory)	   er	   hugtak	   sem	   varð	   fyrst	   til	   í	   MIT	   (Massachusetts	  

Institute	  of	   Technology),	  með	  því	  markmiði	   að	  hvetja	   nemendur	   til	   nýsköpunar.	   Í	   dag	  

samanstanda	  klasar	  af	  þessum	  svokölluðu	  „Fab	  labs“	  af	  meira	  en	  220	  rannsóknarstofum	  

út	   um	   allan	   heim,	   en	   þau	   styðjast	   öll	   við	   skipulag	   MIT.	   Notendur	   eru	   allir	   eins	  

mismunandi	  og	  þeir	  eru	  margir,	  en	  þeir	  eru	  frumkvöðlar,	   fyrirtæki	  eða	  nemendur.	  Fab	  

Lab	  meðlimir	  út	  um	  allan	  heim	  hittast	  einu	  sinni	  á	  ári	  á	  fyrirlestrum	  þar	  sem	  þeir	  deila	  

þekkingu	  og	  upplýsingum	  (Capdevila,	  2014).	  

Fab	   lab	   smiðju	   er	   að	   finna	   í	   Reykjavík	   og	   er	   hún	  ætluð	   frumkvöðlum,	   nemendum,	  

fyrirtækjum	  og	  stofnunum.	  Markmið	  með	  starfsemi	  hennar	  að	  efla	  nýsköpun	  á	   Íslandi	  

með	   því	   að	   breyta	   hugmyndum	   í	   vörur,	   list	   og	   hönnun	   með	   tilstyrk	   stafrænnar	  

framleiðslu.	   Fab	   Lab	   Reykjavík	   var	   opnuð	   í	   janúar	   2014	   sem	   samstarfsverkefni	   á	  milli	  

Reykjavíkurborgar,	   Fjölbrautaskólans	   í	   Breiðholti	   og	   Nýsköpunarmiðstöðvar	   Íslands	  

(Nýsköpunartæknimiðstöð	  Íslands,	  e.d.).	  

	  

Samstarfsvettvangur	  	  

Samstarfsvettvangur	  (co-‐working	  spaces)	  er	  ekki	  einungis	  það	  að	  deila	  skrifstofu,	  heldur	  

einnig	  að	  deila	  þekkingu	  á	  milli	  meðlima.	  Samstarf	  gerir	  það	  auðvelt	  að	  deila	  þekkingu	  á	  

milli	  samstarfsaðila	  og	  auðveldar	  samskipti	  á	  milli	   fólks	   í	  mismunandi	  geirum	  til	  þess	  a	  

vinna	  að	  nýsköpun.	  Samstarfsvettvangar	  byrja	  yfirleitt	  í	  formi	  löglegra	  „startup“	  svæða,	  

þar	   sem	  meðlimir	   fá	   aðgang	   að	   sameiginlegum	   tækjum	   og	   tólum,	   gegn	  mánaðarlegu	  

gjaldi.	  Kostirnir	  eru	  ekki	  einungis	  bara	  að	  deila	  föstum	  kostnaði	  á	  leigu,	  heldur	  líka	  að	  fá	  

tækifæri	  til	  þess	  að	  vera	   innan	  um	  annað	  fólk,	  deila	  hugmyndum,	  þekkingu	  og	  að	  vera	  

partur	  af	  samfélagi	  (Capdevila,	  2014).	  

	  

	  



	  

17	  

	  

„A	  community	  of	  makers“	  

Hugtakið	  „maker	   space“	   lýsir	  verkstæði	   sem	  býður	  upp	  á	  aðgang	  að	  vélum	  og	  ýmsum	  

tækjum	   til	   tilraunarstarfsemi	   í	   tækni	   og	   framleiðsluferlum.	   „Maker	   spaces“	   eru	   opin	  

sjálfsskipulögð	  umhverfi	  með	  sterkar	  áherslur	  á	  nýsköpun	  og	  tækni.	  	  

	  

Samkvæmt	  Capdevila	  (2014)	  eru	  þessar	  þrjár	  tegundir	  nýsköpunarsvæða	  með	  fjóra	  hluti	  

sameiginlega:	  

Ø Þetta	  eru	  ekki	  samfélög	  innan	  fyrirtækja.	  Það	  þýðir	  að	  þó	  að	  samfélagið	  þurfi	  
á	  stóru	  fyrirtæki	  að	  halda	  eru	  meðlimirnir	  ekki	  starfsmenn	  frá	  sama	  fyrirtæki	  
og	  þurfa	  ekki	  að	  vera	  með	  sömu	  sérgrein	  eða	  sams	  konar	  námsferil.	  

Ø Þau	   eru	   með	   litlar	   aðgangshindranir.	   Þetta	   eru	   samfélög	   sem	   eru	   opin	  
almenningi	   (þó	   að	   stundum	   þarf	   að	   borga	   mánaðargjald	   til	   að	   mega	   vera	  
með).	   Hver	   sem	   er	   með	   svipuð	   áhugamál	   má	   vera	   með.	   Hins	   vegar	   mega	  
meðlimir	  neita	  fólki	  um	  aðgang	  sem	  þeir	  telja	  að	  hafi	  ekki	  sömu	  áhugamál	  og	  
markmið	  og	  aðrir	  í	  samfélaginu.	  

Ø Þau	   eru	   alltaf	   að	   hvetja	   til	   að	   deila	   þekkingu,	   upplýsingum	  og	   verkfærum	   á	  
milli	  sín.	  

Ø Þau	  tilheyra	  ákveðinni	  hreyfingu	  eða	  stefnu	  sem	  er	  mælanleg	  á	  alþjóðlegum	  
vettvangi.	  	  

	  

2.2 Hafnar-‐	  /iðnaðarhverfi	  sem	  nýsköpunarsvæði	  
Nú	   verður	   fjallað	   ítarlega	   um	   nokkur	   þekkt	   nýsköpunarhverfi	   sem	   myndast	   hafa	   á	  

fyrrum	   iðnaðar-‐	  eða	  hafnarsvæðum,	  það	  er	  22@hverfið	   í	  Barcelona,	  Darling	  Harbour	   í	  

Sydney,	   Brooklyn	   Navy	   Yard	   og	  Meatpacking	   District	   í	   New	   York,	   Seaport	   Innovation	  

District	   í	   Boston,	   South	   Lake	  Union-‐svæðið	   í	   Seattle	   og	   Songdo	   International	   Business	  

District	  í	  Kóreu.	  

2.2.1 22@	  Barcelona	  

Poblenou-‐hverfið	  í	  Barcelona	  var	  þar	  til	  í	  lok	  19.	  aldar	  eitt	  stærsta	  iðnaðarhverfi	  á	  Spáni.	  

Um	  þúsaldarmótin	  2000	  tilnefndu	  borgaryfirvöld	  í	  Barcelona	  Poblenou-‐hverfið	  hið	  nýja	  

nýsköpunarsvæði	  sem	  var	  það	  fyrsta	  sinnar	  tegundar	  og	  kölluðu	  það	  „22@	  Barcelona.“	  	  

Í	  dag	  eru	  byggingarnar,	  sem	  einu	  sinni	  voru	  verksmiðjur	  og	  vöruhúsnæði,	   til	  dæmis	  

Agbar-‐turninn	   og	   Disseny	   Hub	   Barcelona,	   orðnar	   að	   galleríum,	   hönnunarstúdíóum,	  

auglýsingastofum,	   háskólastofnunum,	   framleiðslufyrirtækjum	   og	   fleira.	   Á	   svæðinu	   er	  

líka	  mikið	  af	  hótelum	  og	  veitingastöðum.	  	  

Poblenou	  hefur	  vaxið	  gríðarlega	  og	  er	  nú	  kynnt	  sem	  nýja	  lista-‐	  og	  hönnunarhverfið	  í	  

Barcelona.	   Frá	   árinu	  2000	  hafa	  um	  það	  bil	   4500	   fyrirtæki	   flutt	   sig	   í	   22@	  hverfið,	   sem	  

þýðir	  vöxt	  upp	  á	  545	  fyrirtæki	  á	  ári	  að	  meðaltali.	  Af	  þessum	  4500	  fyrirtækjum	  eru	  47,3%	  

ný,	  en	  hin	  hafa	   flust	  þangað	  frá	  öðrum	  stöðum.	  Þar	  af	   leiðandi	  hefur	   fjöldi	  þeirra	  sem	  

vinna	  í	  Poblenou	  aukist	  gríðarlega	  þannig	  að	  meira	  en	  56.000	  manns	  starfa	  þar	  nú.	  Talið	  

er	  að	  í	  náinni	  framtíð	  muni	  starfsfólki	  fjölga	  enn	  þannig	  að	  allt	  að	  150.000	  manns	  muni	  

vinna	  í	  hverfinu	  (22@	  Barcelona	  -‐	  El	  districte	  de	  la	  innovaci?,	  2011).	  

2.2.2 Darling	  Harbour	  Live	  

Vesturhöfn	   Sydney,	   sem	   ber	   nafnið	   Darling	   Harbour,	   gengur	   nú	   í	   gegnum	   mikla	  

umbreytingu	  og	  er	  að	  verða	  eitt	  athyglisverðasta	  viðskipta-‐	  og	  afþreyingarhverfi	  í	  heimi	  

(Oats,	  2014).	  Áætlað	  er	  að	  í	  lok	  árs	  2016	  opni	  þar	  „The	  International	  Convention	  Centre	  

Sydney“	  eða	  ICC	  Sydney	  sem	  verður	  stærsta	  ráðstefnu-‐,	  sýninga-‐	  og	  skemmtanamiðstöð	  

borgarinnar	   (The	  New	  Face	  of	   Sydney,	   2013).	   Talið	   er	   að	   ICC	   Sydney	   verði	   leiðarljós	   í	  

nýsköpun,	  námi	  og	  skemmtun,	   tengi	  og	   fagni	   leiðtogum	  á	  sviði	  uppfinninga,	  viðskipta,	  

stjórnunar	   og	   lista	   (ICC	   Sydney,	   2014).	   Einnig	   verður	   þar	   opnað	   fimm	   stjörnu	  

glæsihótelið	  Sofitel	  Sydney	  Darling	  Harbour	  og	  þar	  verður	  líka	  þéttbýlt	  íbúðahverfi	  sem	  

kallast	  Darling	  Square	  (The	  New	  Face	  of	  Sydney,	  2013).	  

Nýjar	   járnbrautaleiðir	  munu	   tengja	   Darling	  Harbour	   og	   ICC	   Sydney	   við	  miðborgina,	  

fjármálaþjónustu	   fyrirtækja	   í	  Barangaroo	   í	  norðri	  og	  skapandi	  miðla	  og	   tölvufyrirtæki	   í	  

syðri	  hluta	  borgarinnar	  (Oats,	  2014).	  

2.2.3 Seaport	  Innovation	  District	  

Nýsköpunarhverfið	  í	  Boston	  var	  það	  fyrsta	  sinnar	  tegundar	  í	  Bandaríkjunum.	  Borgarstjóri	  

Boston,	   Thomas	   Menino,	   kom	   með	   þá	   hugmynd	   árið	   2010	   að	   breyta	   South	   Boston	  

hafnarsvæðinu	  í	  þéttbýlt	  nýsköpunarhverfi	  (Innovation	  District,	  e.d.a).	  Hugmyndina	  fékk	  

hann	   frá	   22@	   hverfinu	   í	   Poblenou	   Barcelona.	   Þéttleiki	   og	   nálægð	   skiptir	   máli	   og	   er	  

nýsköpunarhverfið	  í	  Boston	  staður	  þar	  sem	  frumkvöðlar	  hittast,	  tala	  saman	  og	  skiptast	  á	  

hugmyndum.	  Þetta	  er	  staður	  þar	  sem	  skapandi	  fólk	  býr,	  starfar	  og	  skemmtir	  sér.	  Frá	  því	  

að	   þessi	   starfsemi	   hófst	   hefur	   hverfið	   stækkað	   hratt	   og	   yfir	   5000	   ný	   störf	   og	   200	   ný	  

fyrirtæki	  hafa	  bæst	  við	  („Ciao	  Innovation	  District!“,	  2010).	  

District	   Hall	   er	   fyrsta	   nýsköpunarbygging	   heimsins	   og	   er	   staðsett	   í	   hjarta	  

nýsköpunarhverfisins	   í	  Boston.	  District	  Hall	  er	  opin	  almenningi	  og	  þar	  er	  að	   finna	  opin	  

vinnurými,	  skólastofur,	  samkomusali	  og	  fleira	  í	  þeim	  dúr.	  Einnig	  eru	  þar	  veitingastaðir	  og	  

kaffihús	  (District	  Hall	  Boston,	  2013).	  	  

Til	   að	   nýsköpunarsvæðið	   gegni	   sínu	   hlutverki	   þarf	   að	   gera	   það	   að	   24-‐klukkustunda	  

hverfi	   og	   því	   er	   nauðsynlegt	   að	   þar	   sé	   hægt	   að	   búa.	   Factory	   63,	   fyrrverandi	  

skóverksmiðja,	   hefur	   verið	   endurhönnuð	   til	   að	   koma	   fyrir	   litlum	   íbúðum	  handa	   fólki	   í	  

hverfinu.	  Einnig	  eru	  á	  þessari	  stundu	  yfir	  1100	  íbúðir	  í	  byggingu	  og	  er	  markmiðið	  að	  hafa	  

þær	   fjölbreyttar.	   Factory	   63	   er	   með	   nýjar	   tegundir	   af	   íbúðum	   sem	   kallast	  

nýsköpunarhúsnæði	   (innovation	   housing).	   Þessi	   tegund	   af	   íbúðum	   er	   sérstaklega	  

hönnuð	   til	   þess	   að	   hjálpa	   íbúum	   að	  mynda	   og	   efla	   innbyrðis	   tengsl.	   Um	   það	   bil	   300	  

íbúðir	  hafa	  verið	  samþykktar	  og	  meira	  en	  100	  eru	  í	  byggingu	  (Innovation	  District,	  e.d.b).	  

2.2.4 Brooklyn	  Navy	  Yard	  

Brooklyn	   Navy	   Yard	   sýnir	   eindregið	   þéttbýlismyndunina	   sem	   hefur	   átt	   sér	   stað	   á	  

iðnaðar-‐	  og	  vöruhúsasvæðum	   í	  Bandaríkjunum.	  Svæðið	   lokaði	  árið	  1970	  og	   í	  meira	  en	  

tvo	  áratugi	   féllu	  gríðarstóru	   iðnaðarhúsnæðin	   í	  niðurníðslu	  og	  það	  hafði	   í	   för	  með	  sér	  

slæmar	  afleiðingar	  fyrir	  samfélagið	  í	  Brooklyn.	  Í	  lok	  ársins	  1990	  hófu	  samtökin	  „Brooklyn	  

Navy	  Yard	  Development	  Corporation“	  að	  umbreyta	  mörgum	  vöruhúsunum	  svo	  að	   lítil	  

sprotafyrirtæki	  gætu	  þróast	  þar	  (Oats,	  2014).	  

„Brooklyn	   Navy	   Yard	   Development	   Corporation“	   (BNYDC)	   eru	   samtök	  með	   það	   að	  

markmiði	  að	  efla	  staðbundna	  og	  efnahagslega	  þróun	  og	  atvinnuuppbyggingu	  í	  hverfinu,	  

að	   þróa	   vannýtt	   svæði	   þar	   og	   nútímavæða	   staðinn	   á	   meðan	   þess	   er	   gætt	   að	   hann	  

viðhaldi	  einnig	  sögulegum	  einkennum	  sínum	  (BNYDC	  Mission,	  e.d.).	  	  

Í	   dag	   starfa	   yfir	   6.000	   manns	   á	   svæðinu,	   í	   ótalmörgum	   sviðum	   sem	   ná	   allt	   frá	  

tískuhönnun	   til	   kvikmyndagerðar.	   Þetta	   er	   mikilvægur	   staður	   fyrir	   skapandi	   fólk	   og	  

fyrirtæki,	  til	  dæmis	  Steiner	  Studios,	  sem	  er	  stærsta	  kvikmyndaver	  í	  Bandaríkjunum	  utan	  

Hollywood	  (Oats,	  2014).	  	  

2.2.5 Meatpacking	  District	  

The	   Meatpacking	   District,	   eða	   kjötiðnaðarhverfið	   í	   New	   York,	   er	   í	   dag	   þekkt	   fyrir	  

skemmtilegt	  næturlíf,	  menningu	  og	  veitingastaði.	  Þetta	  hverfi	  er	  gott	  dæmi	  um	  fyrrum	  

iðnaðarhverfi	  sem	  nú	  er	  komið	  í	  tísku	  og	  þar	  sem	  veitingarstaðir,	  listgallerí	  og	  barir	  hafa	  

sprottið	  upp.	  	  

Hverfið	   á	   sér	   langa	   sögu	  en	   í	   byrjun	  19.	   aldar	   tóku	   sláturhús	   að	   starfa	   þar,	   og	  þau	  

voru	   svo	   orðin	   250	   talsins	   árið	   1900	   (Meatpacking	   District	   Improvement	   Association,	  

e.d.).	   Um	   þúsaldarmótin	   1900	   var	   hverfið	   orðið	   stútfullt	   af	   kjötmörkuðum,	   svína-‐	   og	  

kálfakjötspakkhúsum,	   sláturhúsum	   og	   timburgeymslum.	   Þegar	   leið	   á	   20.	   öld	   fóru	  

skemmtistaðir	  að	  skjóta	  upp	  kollinum	  í	  hverfinu	  og	  á	  8.	  áratuginum	  fylgdu	  svo	  í	  kjölfarið	  

alls	  kyns	  sérverslanir	  og	  loks	  veitingastaðir	  (Parella,	  2014).	  

Sagt	  er	  að	  velgengni	  hverfisins	  stafi	  af	  því	  að	  þar	  er	  eitthvað	  í	  gangi	  24	  klukkutíma	  á	  

sólarhring.	  Þegar	  næturlífinu	  lýkur	  byrja	  slátranir	  að	  vinna	  og	  því	  er	  enginn	  fyrir	  neinum	  

(Charisse,	  2003).	  

2.2.6 South	  Lake	  Union	  

Í	   desember	   2007	   tilkynnti	   Amazon.com	   að	   fyrirækið	   myndi	   færa	   skrifstofur	   sínar	   í	  

Seattle	  til	  hverfisins	  South	  Lake	  Union	  og	  hóf	  þar	  starfsemi	  sína	  árið	  2010	  (Pryne,	  2007).	  

Þar	  með	   fór	   South	   Lake	  Union	   hverfið,	   sem	   eitt	   sinn	   var	   fullt	   af	   vörugeymslum	  og	  

iðnaðarbyggingum,	   fljótt	   að	   þróast	   út	   í	   að	   verða	   nýsköpunarhverfi	   þar	   sem	  

veitingastaðir,	  kaffihús	  og	  verslanir	  spruttu	  upp.	  Í	  kjölfar	  mikillar	  hugmyndavinnu	  hefur	  

þetta	   svæði	   orðið	   sérstaklega	   eftirsótt	   íbúðahverfi,	  með	   vel	   heppnuðum	   samgöngum,	  

sjálfbærni	  og	  afþreyingu	  (South	  Lake	  Union	  Neighbourhood	  -‐	  Downtown	  Seattle,	  e.d.).	  	  

2.2.7 Songdo	  International	  Business	  District	  

Þetta	  nýsköpunarhverfi	  er	  staðsett	  á	  hafnarsvæði	  um	  það	  bil	  65	  kílómetrum	  frá	  Seoul,	  

höfuðborg	   Kóreu	   (Oats,	   2014).	   Árið	   2000	   var	   höfnin	   eingöngu	   fiskiskipahöfn	   en	   þrem	  

árum	   síðar	   kviknaði	   sú	   hugmynd	   að	   þarna	   skyldi	   byggja	   „viðskiptahverfi“	   (business	  

district)	  nálægt	  aðalflugvelli	  borgarinnar.	  Þá	  fyllti	  hið	  opinbera	  höfnina	  af	  sandi	  í	  von	  um	  

að	   byggja	   þarna	   sjálfbært	   hverfi	   sem	   myndi	   sýna	   fram	   á	   yfirburði	   Kóreu	   í	   tækni.	  

Verkefnið	  hefur	  kostað	  ríkið	  35	  milljarða	  Bandaríkjadala	  en	  það	  er	  nú	  nánast	  tilbúið	  og	  

hýsir	  yfir	  70.000	  íbúa.	  Áætlað	  er	  að	  hverfið	  verði	  klárað	  árið	  2018	  (Bethea,	  2014).	  

2.2.8 Samantekt	  	  

Það	  má	   segja	   að	   þróunin	   í	   öllum	   þessum	   hverfum	   sé	   sú	   sama.	   Þetta	   eru	   allt	   fyrrum	  

iðnaðarsvæði	   með	   vannýtta	   aðstöðu	   þar	   sem	   tækifæri	   hafa	   opnast	   með	   því	   að	   gera	  

sprotafyrirtækjum	  kleift	  að	  hefja	  starfsemi	  í	  gömlum	  byggingum.	  Þegar	  frumkvöðlar	  eru	  

byrjaðir	  að	  opna	  fyrirtæki	  í	  þessum	  hverfum	  fylgja	  veitingastaðir,	  kaffihús	  og	  fleira	  þess	  

háttar	  í	  kjölfarið	  og	  þar	  með	  verður	  hverfið	  líflegt	  og	  skemmtilegt	  –	  og	  það	  laðar	  að	  sér	  

enn	  fleiri	  frumkvöðla	  og	  þá	  skapast	  enn	  fleiri	  tækifæri	  til	  uppbyggingar.	  

Hverfin	   er	   öll	   hægt	   að	   tengja	   við	   annað	  af	   þrem	   líkönum	  Katz	  og	  Wagner	   (2014b),	  

sem	   nefnist	   „Endurímynduð	   þéttbýlissvæði“.	   Allt	   eru	   þetta	   fyrrum	   iðnaðar-‐	   eða	  

hafnarsvæði	  sem	  hafa	  gengið	  í	  gegnum	  endurnýjun	  og	  orðið	  nýsköpunarhverfi	  þar	  sem	  

fólk	  og	  fyrirtæki	  sækjast	  eftir	  að	  búa,	  starfa	  og	  skemmta	  sér.	  Líklegt	  er	  að	  þróunin	  sem	  

nú	  á	  sér	  stað	  úti	  á	  Granda	  og	  við	  gömlu	  höfnina	   í	  Reykjavík	  sé	  af	  sama	  toga	  og	   í	  þeim	  

erlendu	  hverfum	  sem	  fjallað	  hefur	  verið	  um	  hér	  að	  framan	  eins	  og	  nánar	  verður	  rætt	  í	  

næsta	  undirkafla.	  

2.3 	  Reykjavíkurhöfn	  
Í	  Reykjavík	  hefur	  risið	  upp	  atvinnu-‐	  og	  þjónustusvæði	  við	  gömlu	  höfnina	  og	  þar	  hafa	  alls	  

konar	  ferðaþjónustufyrirtæki,	  veitingastaðir	  og	  sérverslanir	  hafið	  starfsemi	  sína.	  Hjálmar	  

Sveinsson,	   formaður	   skipulagsráðs	   Reykjavíkur	   og	   fyrrum	   stjórnarformaður	  

Faxaflóahafna	  sf.,	  lýsir	  því	  að	  gamla	  hafnarsvæðið	  á	  Íslandi	  sé	  afar	  einstök	  og	  falleg	  höfn.	  

Hún	   hefur	   upp	   á	   að	   bjóða	   menningarhöfn	   á	   austurbakkanum,	   þar	   sem	   Harpan,	   eitt	  

fallegasta	   tónlistarhús	   heims,	   er	   staðsett;	   í	   suðurbugt	   er	   svo	   um	   að	   ræða	   öfluga	  

ferðaþjónustu	   með	   veitingastöðum,	   hvalskoðunarskipum	   og	   fuglaskoðunarskipum,	   en	  

vesturhöfnin	  er	  öflugasta	  sjávarútvegshöfn	  Íslands,	  með	  mjög	  öflug	  og	  stór	  sjávarútvegs	  

fyrirtæki.	  

Þrír	   þættir	   sem	   hafnarsvæðið	   hefur	   upp	   á	   að	   bjóða	   eru	   því	   samkvæmt	   þessu:	  

ferðaþjónusta,	  menning	  og	  sjávarútvegur;	  þetta	  eru	  mikilvægir	  þættir	  í	  íslensku	  atvinnu-‐	  

og	  menningarlífi	  og	  má	  segja	  að	  hér	  kristallist	  íslenskt	  efnahagslíf.	  Mikilvægasta	  verkefni	  

næstu	  ára	  er	  að	  sjá	  til	  þess	  að	  þetta	  sambýli	  þessara	  þriggja	  þátta	  haldi	  áfram	  að	  vera	  

jafn	  farsælt	  og	  hingað	  til	  (Ósk	  Vilhjálmasdóttir,	  2014).	  	  

Að	  sögn	  Hjálmars	  er	  gert	  ráð	  fyrir	  blandaðri	  byggð	  á	  höfninni,	  þar	  sem	  verði	  íbúðir	  og	  

verslanir,	  handverkstæði,	  skrifstofur,	  hótel,	  slippur,	  ferðaþjónusta,	  söfn,	  kaffihús,	  gallerí,	  

veitingastaðir	  og	  fleira	  („Gamalt	  hafnarsvæði“,	  2012).	  	  

Við	   jaðarsvæði	   gömlu	   hafnarinnar	   og	   borgarlandsins	   er	   reiknað	   með	  
áframhaldandi	   þróun	   íbúðabyggða,	   blöndu	   af	   atvinnustarfsemi,	   fjölbreyttri	  
verslun	  og	  þjónustu	  á	  vesturhafnarsvæðinu	  þar	  sem	  er	  hin	  eiginlega	  útgerð,	  
gegn	  því	  að	  sjávarútvegur	  haldi	  áfram	  starfsemi	  og	  ekki	  sé	  þrengt	  að	  henni.	  
Gert	  er	   ráð	   fyrir	   fjölbreyttri	  menningar-‐	  og	  þjónustustarfsemi	  við	  efri	  hluta	  
Grandagarðs	  (Hjálmar	  Sveinsson,	  munnleg	  heimild,	  16.	  maí,	  2015).	  

Rætt	   var	   við	   Hjálmar	   til	   þess	   að	   fá	   betri	   skilning	   á	   þeirri	   þróun	   sem	   á	   sér	   stað	   við	  

Reykjarvíkurhöfn.	  

Hjálmar	   segir	   að	   ekki	   sé	   gert	   ráð	   fyrir	   fjölgun	   stórverslana	   og	   matvöruverslana	   á	  

svæðinu.	   Einnig	   var	   ákvörðun	   tekin	   í	   deiliskipulagi	   um	   að	   ekki	   verði	   heimilt	   að	   opna	  

þarna	  hótel	   eða	  gististaði	  né	  auka	  við	   stórverslanir	   á	   svæðinu.	  Hins	   vegar	   verði	  þarna	  

svokallaðar	  „gúrme“	  verslanir	  –	  minni	  verslanir	  en	  ekki	  eins	  og	  stórmarkaðir	   sem	  hafa	  

þróast	  annars	  staðar.	  

Ekki	   verða	   neinar	   íbúðir	   á	   hinum	   eiginlega	   Granda	   en	   við	   versturbugtina,	   milli	  

Sjóminjasafnsins	  og	  slippsins,	  er	  að	  rísa	  íbúðabyggð.	  Íbúðabyggðin	  takmarkast	  algjörlega	  

við	   vesturbugtina	   og	   svo	   líka	   við	   austurbugtina	   við	   Hörpu.	   Þar	   rísa	   annars	   vegar	  

fjölbýlishús	  með	  íbúðum	  og	  hins	  vegar	  hótel	  og	  höfuðstöðvar	  Landsbankans.	  

Höfninni	   er	   skipt	   í	   annars	   vegar	   austurhöfn	   –	   þar	   er	   augljóslega	   öll	   sjávartengd	  

starfsemi	  niðurlögð	  og	  þar	  er	  Harpa	  staðsett.	  Á	  miðbakkanum	  er	  nú	  risastórt	  bílaplan	  og	  

þar	  er	  gert	  ráð	  fyrir	   íbúðabyggð.	   Í	  dag	  eru	  hins	  vegar	  miklar	  efasemdir	  um	  hversu	  góð	  

hugmynd	  það	  sé	  því	  ekki	  sé	  vilji	  til	  að	  loka	  höfninni	  með	  íbúðabyggð.	  Svo	  er	  suðurbugt	  

með	   túrkisgrænu	   verbúðunum	   þar	   sem	   nú	   þegar	   eru	   margir	   veitingarstaðir;	   þar	   er	  

einnig	   smábátahöfnin	   og	   hvalaskoðunarbátarnir	   (Hjálmar	   Sveinsson,	  munnleg	  heimild,	  

16.	  maí	  2015).	  Á	  mynd	  2	  má	  sjá	  verbúðirnar	  á	  Grandanum	  sem	  verið	  er	  að	  ræða	  um.	  

Mynd	  2:	  Gömlu	  verbúðirnar	  á	  Grandagörðum	  („Nýr	  veitingastaður	  opnar",	  2013).	  

Þannig	  að	  eftir	  því	  sem	  Hjálmar	  segir	  er	  þar	  sambland	  af	  venjulegri	  útgerð	  og	  útgerð	  

sem	   gengur	   út	   á	   ferðamennsku.	   Hinn	   eiginlegi	   Grandi	   er	   allur	   skilgreindur	   sem	  

atvinnusvæði	  og	  hafnarsvæði	  og	  þar	  er	  engin	   íbúðabyggð	   fyrirhuguð.	  Hjálmar	   telur	  að	  

með	  nýju	  deiliskipulagi	  sé	  ekki	  gert	  ráð	  fyrir	  að	  það	  komi	  nein	  gistiheimili	  eða	  hótel	  né	  

heldur	   takmarkanir	   á	   stórar	   verslunarbúðir.	   Hjálmar	   tjáir	   sig	   hins	   vegar	   um	   það	   að	  

honum	  finnist	  vera	  mistök	  að	  hafa	  opnað	  Krónuna	  og	  Bónus	  á	  þessu	  svæði	  og	  það	  dragi	  

mikið	  úr	  möguleikum	  hverfisins.	  

Fyrir	  um	  það	  bil	  10	  árum,	  2005-‐6,	  þegar	  efnahagslífið	  virtist	  blómstra	  og	  allt	  flæddi	  í	  

peningum,	  kom	  upp	  hugmynd	  að	  þetta	  væri	  verðmætt	  land	  og	  það	  væri	  ekkert	  vit	  í	  því	  

að	   hafa	   það	   undir	   fiskistarfsemi.	   Viturlegast	   væri	   að	   HB	   Grandi	   hf.	   flytti	   sig	   upp	   á	  

Akranes	  með	   sína	   starfsemi	  og	   að	   á	  Grandanum	   risi	   íbúðabyggð.	   Þetta	   var	  hins	   vegar	  

aldrei	  samþykkt	  og	  þakkar	  Hjálmar	  hruninu	  fyrir	  það.	  

Hjálmar	  segir	  að	  þróunin	  sé	  sem	  sagt	  sú	  að	  Reykjavíkurhöfn	  muni	  ekki	  að	  leggja	  upp	  

laupana	   sem	  alvöru	   fiskihöfn,	   eins	   og	   leit	   út	   fyrir	   á	   tímabili,	   heldur	   þvert	   á	  móti.	   Ekki	  

einungis	  hvað	  fiskvinnslu	  varðar	  heldur	  sé	  þar	  að	  verða	  hálfgert	  þekkingarþorp.	  Það	  sé	  

ofboðsleg	  eftirspurn	   listamanna	  og	  hönnuða	  að	  komast	   í	   vinnustofurnar	   í	   lengjunum	   í	  

Grandagarði,	  sem	  Faxaflóahafnir	  eiga.	  Hjálmar	  telur	  hins	  vegar	  að	  ekki	  verði	  nema	  hluti	  

af	   svæðinu	   leigður	  út	   í	   slíka	  starfsemi	  því	   sá	  hluti	   sem	  er	  norðar	  verði	  áfram	  helgaður	  

sjávarútvegi.	  	  

Við	   erum	   með	   Hörpuna,	   ferðaþjónustuna	   og	   fiskvinnsluna	   á	   þessum	   litla	  
stað,	   og	   má	   segja	   að	   þetta	   séu	   þrjár	   meginstoðir	   í	   íslensku	   efnahagslífi	   –	  
menning,	  ferðamennska	  og	  fiskvinnsla	  (Hjálmar	  Sveinsson,	  munnleg	  heimild,	  
16.	  maí	  2015).	  

Hjálmar	  talar	  um	  að	  „Ameríkanarnir“	  sem	  eru	  að	  byggja	  5	  stjörnu	  hótel	  við	  Hörpuna	  séu	  

heillaðir	  af	  þessu	  svæði	  því	  þetta	  er	  ekki	  orðið	  að	  allsherjar	   túristahöfn	  heldur	  enn	  þá	  

alvöru	  höfn.	  Þarna	  eru	  stórir	  togarar,	  mikil	   fiskvinnsla	  og	  þarna	  leggja	   íslensk	  og	  dönsk	  

varðskip	   að	   bryggju,	   smábátamenn	   og	   aðrir	   sæfarendur.	   Ef	   fyrri	   hugmyndir	   um	   að	  

höfnin	   yrði	   yfirtekin	   af	   íbúðabyggð	   hefðu	   ræst	   –	   og	   svo	   væru	   bara	   huggulegar	   litlar	  

bryggjur	  með	  fullt	  af	  smábátum	  –	  hefðu	  þessir	  framkvæmdamenn	  ekki	  haft	  neinn	  áhuga	  

á	   að	   koma	   að	   uppbyggingu	   á	   svæðinu;	   slíkar	   „marína“-‐hafnir	   eru	   alls	   staðar	   og	   því	  

ekkert	   sérstakt	   við	   þær	   lengur.	   Hjálmar	   er	   því	   mjög	   ánægður	   með	   hversu	   mikið	  

heillarskref	  þrjóskan	  við	  að	  halda	  í	  fiskvinnsluna	  reyndist.	  

Verbúðirnar	  voru	  byggðar	  á	  fjórða	  áratug	  tuttugustu	  aldar	  sem	  átak	  í	  atvinnusköpun.	  

Það	  stóð	  til	  að	  rífa	  hluta	  af	  þeim	  en	  komið	  var	  í	  veg	  fyrir	  það	  og	  það	  var	  aldrei	  gert.	  Þá	  

var	  tekin	  meðvituð	  ákvörðun	  hjá	  Faxaflóahöfnum	  um	  að	  hliðra	  til	  og	  skapa	  möguleika	  á	  

því	   að	   opna	   þarna	   veitingarstaði	   og	   þá	   var	   ákveðið	   að	   leigja	   verbúðirnar	   út	   fyrir	  

sanngjarnt	  verð.	  Síðan	  hafa	  Faxaflóahafnir	  lagt	  sig	  fram	  um	  að	  þjónusta	  þessa	  aðila	  sem	  

best	   en	   um	   leið	   var	   haldið	  mjög	   stíft	   um	   það	   að	   þeir	   sem	   eru	  með	   eiginlega	   útgerð	  

upplifi	  aldrei	  að	  það	  sé	  verið	  að	  ýta	  þeim	  út.	  Þessi	  þróun	  leiðir	  til	  þess	  að	  það	  koma	  alltaf	  

fleiri	  og	  fleiri	  á	  svæðið	  vegna	  þess	  að	  þegar	  kominn	  er	  vettvangur	  fyrir	  veitingarhús	  sjá	  

enn	  fleiri	  möguleika	  á	  að	  koma	  þangað.	  Þegar	  slík	  þróun	  er	  komin	  af	  stað	  í	  samfélaginu	  

fara	   ferðamenn	   að	   týnast	   inn	   á	   svæðið	   og	   straumur	   ferðafólks	   þangað	   skapar	   mikil	  

verðmæti.	  Þessi	   ferðamennska	  er	  að	  opna	  ný	  tækifæri	   fyrir	   Íslendinga.	  Þetta	  var	  alveg	  

lokað	  atvinnusvæði	  þar	  sem	  enginn	  átti	  erindi	   inn	  á	  en	  þróunin	  sem	  hefur	  átt	  sér	  stað	  

síðast	   liðin	   ár	   hefur	   gert	   það	   að	   verkum	  að	   svæðið	   er	   orðið	   líflegt	   og	   skemmtilegt	   og	  

staður	  þar	  sem	  fólk	  sækist	  eftir	  að	  vera	  á	  (Hjálmar	  Sveinsson,	  munnleg	  heimild,	  16.	  maí,	  

2015).	  

2.3.1 Íslenski	  Sjávarklasinn	  

Íslenski	  Sjávarklasinn	  var	  stofnaður	  árið	  2012	  í	  kjölfar	  doktorsverkefnis	  Þórs	  Sigfússonar	  

frá	  Háskóla	  Íslands;	  „The	  strength	  and	  Empowerment	  of	  Weak	  ties	  in	  International	  New	  

Ventures“ og	  er	  staðsettur	  við	  Grandagarð	  16.	  Sjávarklasinn	  gengur	  út	  á	  að	  tengja	  alls	  
konar	   aðila	   sem	   starfa	   í	   sjávarútvegi	   eða	   nýta	   einhverjar	   auðlindir	   hafsins	   –	  

skipaflutninga	  eða	  hvað	  sem	  vera	  skal	  –	  til	  að	  hrinda	  af	  stað	  verkefnum	  eða	  nýsköpun	  á	  

þessu	   sviði.	   Sjávarklasinn	   styður	   við	   nýsköpun	   í	   sjávarútvegi,	   sem	   er	   hjartað	   í	   þessari	  

starfsemi.	  Einnig	  vinnur	  Sjávarklasinn	  með	  Faxaflóahöfnum	  og	  er	  búið	  að	  gera	  upp	  alla	  

efri	  hæðina	  í	  húsinu.	  Sjávarklasinn	  leigir	  húsnæðið	  af	  Faxaflóahöfnum,	  og	  leigir	  það	  svo	  

áfram	  til	  alls	  kyns	  fyrirtækja	  sem	  fá	  þar	  starfsaðstöðu.	  Annars	  vegar	  er	  þar	  um	  að	  ræða	  

stór	   fyrirtæki	  eins	  og	  Eimskip	  og	  Marel;	  hins	  vegar	  eru	  þar	   líka	  smærri	   fyrirtæki,	  ýmist	  

frumkvöðlar	   sem	   starfa	   sem	   einyrkjar	   og	   deila	   þá	   iðulega	   rýminu	   með	   öðrum	  

frumkvöðlum	  eða	  nokkrir	  aðilar	  sem	  vinna	  saman	  að	  tilteknu	  verkefni.	  Í	  Sjávarklasanum	  

er	  því	  sem	  sagt	  að	  finna	  frumkvöðlasetur	  þar	  sem	  stærri	  fyrirtæki	  hafa	  tekið	  herbergi	  á	  

leigu	  og	  leigja	  þau	  síðan	  til	  frumkvöðla	  sem	  borga	  tiltölulega	  lágt	  verð	  fyrir.	  Oft	  eru	  slíkir	  

frumkvöðlar	  bara	  með	  eitt	  borð	  þar	  sem	  frumundirbúningur	  út	  frá	  ákveðinni	  hugmynd	  

fer	  fram	  (Bjarki	  Vigfússon,	  munnleg	  heimild,	  8.	  september	  2015).	  

	  

Mynd	  3:	  Íslenski	  Sjávarklasinn	  (Iceland	  Ocean	  Cluster,	  2013).	  

Alls	  eru	  65	  kennitölur	  innan	  Sjávarklasans	  og	  um	  100–120	  starfsmenn	  dags	  daglega.	  

Starfsemin	   innan	   Sjávarklasans	   er	   mjög	   fjölbreytt	   en	   þó	   snertir	   flest	   sjávarútveg	   á	  

einhvern	   hátt.	   Þar	   er	   að	   finna	   fyrirtæki	   sem	   vinna	   að	   fullvinnslu	   á	   afurðum	   tengdum	  

sjávarútvegi	  og	  allt	  niður	  í	  fyrirtæki	  á	  sviði	  lyfjaþróunar	  eða	  ráðgjafar	  í	  fiskeldi.	  Það	  sem	  

Sjávarklasinn	  einblínir	  á	  er	  að	  fá	  meiri	  nýsköpun	  og	  nýja	  hugsun	  inn	  í	  sjávarútveginn	  og	  

allt	   sem	   honum	   viðkemur.	   Því	   leggja	   þeir	   mikla	   áherslu	   á	   að	   vera	   með	   hönnuði	   og	  

hönnunartengd	  verkefni	  til	  að	  búa	  til	  betri	  vörumerki	  og	  fá	  nýja	  hugsun	  í	  þessa	  rótgrónu	  

atvinnustarfsemi	   sem	   að	   sjávarútvegurinn	   er	   (Bjarki	   Vigfússon,	   munnleg	   heimild,	   8.	  

september	  2015).	  	  

Það	  sem	  okkur	   líkar	  mjög	  mikið	  við	  þetta	  er	  að	  sjávarútvegurinn	  sé	  enn	  þá	  
hérna	  sem	  hluti	  af	  þessari	  þróun	  og	  nýsköpun	  og	  að	  það	  sé	  enn	  þá	  verið	  að	  
landa	  fisknum.	  Það	  gæti	  verið	  mjög	  skemmtilegt	  að	  vera	  með	  fiskbúð	  hérna	  
og	   þá	   væri	   ferski	   fiskurinn	   að	   koma	   og	   keyrður	   beint	   inn	   á	   hjólbörum	   til	  
fiskbúðarinnar	  (Bjarki	  Vigfússon,	  munnleg	  heimild,	  8.	  september	  2015).	  

	  

Mynd	  4:	  Séð	  inn	  í	  Sjávarklasann	  (Iceland	  Ocean	  Cluster,	  2013).	  

2.3.2 CCP	  games	  

Fyrirtækið	  CCP	  var	  stofnað	  árið	  1997	  og	  er	  staðsett	  við	  Grandagarð	  8.	  CCP	  hefur	  þróað	  

og	  rekið	  vinsæla	  fjölnotendaspunaleikinn	  EVE-‐online	  sem	  og	  fleiri	  tölvuleiki	  (Home	  -‐	  CCP	  

games,	  e.d.).	  Rætt	  var	  við	  Sigfríði	  Sigurðardóttur,	  skrifstofustjóra	  hjá	  CCP	  til	  að	  fá	  nánari	  

upplýsingar	  um	  fyrirtækið.	  	  

Auk	  þess	  að	  vera	  með	  skrifstofu	  í	  Reykjavík	  er	  CCP	  einnig	  með	  skrifstofur	  í	  Newcastle	  

í	  Englandi,	  Shanghai	   í	  Kína	  og	  Atlanta	   í	  Bandaríkjunum.	   Í	  Shanghai	  eru	  komnir	  út	   leikir	  

sem	   heita	   Dust	   og	   Gunjack	   og	   þar	   hefur	   sjónum	   einkum	   verið	   beint	   að	  

sýndarveruleikagleraugum	   eða	   þrívíddargleraugum	   sem	   Sony	   og	   fleiri	   fyrirtæki	  

framleiða.	   Í	   Reykjavík	   hefur	   hins	   vegar	   leikurinn	   EVE-‐online	   fyrir	   og	   fremst	   verið	   í	  

brennideplu	  en	  12	  ár	  eru	  frá	  hleypt	  af	  stokkunum.	  

CCP	   hafur	   verið	   staðsett	   úti	   á	   Granda	   frá	   árinu	   2005,	   í	   húsnæði	   sem	   var	   áður	  

frystihús.	  Áður	  voru	  fyrirtækið	  með	  skrifstofu	  við	  Klapparstíg	  en	  þá	  unnu	  þar	  einungis	  4–

5	   starfsmenn.	   Þegar	   skrifstofan	   flutti	   út	   á	   Granda	   var	   starfsfólk	   orðið	   20–30	   og	   í	   dag	  

vinna	  220	  manns	  í	  fyrirtækinu.	  Fyrirtækið	  hefur	  „stækkað	  inn	  í	  húsnæðið“,	  í	  upphafi	  var	  

einungis	  ein	  hæð	  en	  með	  tímanum	  var	  tveim	  hæðum	  bætt	  við	  og	  einnig	  stórri	  álmu.	  Að	  

sögn	   Sigfríðar	   stendur	   til	   á	   næstu	   þrem	   árum	   að	   flytja	   fyrirtækið	   á	   svæði	  

Vísindagarðanna	  í	  Vatnsmýri	  þar	  sem	  það	  verður	  í	  samstarfi	  við	  Háskóla	  Íslands.	  Ástæða	  

þess	  er	  sú	  að	  stjórnendum	  finnst	  núverandi	  húsnæði	  vera	  of	  skipt	  og	  þeir	  hafa	  áhuga	  á	  

að	   vinna	   í	   opnara	   umhverfi.	   Lóðin	   á	   svæði	   Vísindagarða	   Háskóla	   Íslands	   fekkst	   fyrir	  

milligöngu	  Reykjavíkurborgar	  og	  viðræður	  við	  arkítektastofu	  um	  hönnun	  og	   fleira	  þess	  

háttar	  eru	  hafnar	  (Sigfríður	  Sigurðardóttir,	  munnleg	  heimild,	  9.	  september	  2015).	  



	  

28	  

3 Aðferð	  

Til	   þess	   að	   fá	   dýpri	   skilning	   á	   viðfangsefninu	   var	   notast	   við	   eigindlega	   (qualitative)	  

aðferð	  og	  tekin	  voru	  viðtöl	  við	  sex	  aðila	  sem	  allir	  reka	  fyrirtæki	  á	  Grandanum.	  Markmið	  

rannsóknarinnar	   var	   að	   komast	   að	   því	   hvers	   vegna	   fyrirtæki	   sækjast	   í	   að	   vera	   þar	   og	  

hvert	  hverfið	  sé	  að	  stefna.	  

3.1 Eigindleg	  aðferð	  
Þegar	   eigindleg	   rannsóknaraðferð	   er	   notuð	   sekkur	   rannsakandi	   sér	   djúpt	   í	   efnið	   og	  

öðlast	   fyrir	  vikið	  betri	   skilning	  heldur	  en	  þegar	  notast	  er	  við	  megindlega	   (quantitative)	  

aðferð	  (Abusabha	  og	  Woelfel,	  2003).	  Ýmsir	  fræðimenn	  telja	  að	  eigindleg	  aðferð	  hvíli	  á	  of	  

mikilli	  huglægni	  og	  sé	  því	  oft	  óvísindaleg	  (Pope	  og	  Mays,	  2002),	  en	  aðrir	  telja	  að	  án	  þess	  

að	   vera	  með	  náin	   tengsl	   við	   viðmælendur	   í	   rannsókn	  verði	  niðurstöðurnar	  brenglaðar	  

(Barbour,	   1996).	   Eftir	   að	   rannsakandi	   hafði	   kynnt	   sér	   eiginleika	   bæði	   eigindlegra	   og	  

megindlegra	   aðferða	   kom	   í	   ljós	   að	   í	   þessu	   tilviki	   yrðu	   niðurstöður	   nákvæmari	   með	  

notkun	  eigindlegra	  viðtala	  og	  var	  því	  sú	  aðferð	  kosin.	  

3.2 Viðtöl	  
Tekin	   voru	   hálfopin	   (semi-‐structured)	   viðtöl	   við	   þátttakendur,	   en	   það	   sem	   er	  

einkennandi	  fyrir	  slík	  viðtöl	  er	  að	  rannsakandi	  er	  vel	  undirbúinn	  og	  með	  góða	  hugmynd	  

um	  hvaða	  efni	  þarf	  að	  fara	  yfir;	  hins	  vegar	  eru	  spurningarnar	  opnar,	  þátttakendur	  fá	  að	  

svara	  með	  sínum	  eigin	  orðum	  og	  ólíklegt	  er	  að	  tvö	  viðtöl	  séu	  eins	   (Fylan,	  2005).	   	  Með	  

notkun	  hálfopinna	  viðtala	  leitast	  ég	  eftir	  að	  heyra	  skoðun	  viðmælenda	  á	  þróuninni	  sem	  

á	   sér	   stað	   á	   Grandanum.	   Útbúinn	   var	   viðtalsrammi	   sem	   innihélt	   einungis	   fimm	  

spurningar;	   hins	   vegar	   var	   gert	   ráð	   fyrir	   nokkrum	   ítarlegri	   spurningum	   sem	   venjulega	  

þurfti	  að	  spyrja	  ef	  viðmælendur	  voru	  ekki	  nógu	  nákvæmir	  í	  svörum.	  Viðtalsramman	  má	  

finna	  í	  viðauka	  2.	  

3.3 Þátttakendur	  
Nauðsynlegt	  var	  að	  viðmælendur	  í	  rannsókninni	  hefðu	  góða	  þekkingu	  á	  þróuninni	  sem	  á	  

sér	  stað	  á	  Grandanum	  og	  var	  því	  notast	  við	  markvisst	  úrtak	  (theoretical	  sampling).	  Þegar	  

slík	   aðferð	   er	   notuð	   er	   hugmyndin	   sú	   að	   rannsakandi	   safni	   gögnum	   frá	   einstaklingum	  

sem	  að	  hafa	  sérstaka	  þekkingu	  á	  efninu	  og	  geta	  veitt	  viðeigandi	  upplýsingar	  (McMillan,	  

2008).	   Valdir	   voru	   sjö	   aðilar	   til	   að	   taka	   þátt	   í	   rannsókninni	   sem	   allir	   reka	   fyrirtæki	   á	  

Grandanum;	  þeir	  voru:	  

	  

Eirný	  Sigurðardóttir,	  eigandi	  ostaverslunarinnar	  Búrið,	  Grandagarði	  35	  

Búrið	  er	  sjö	  ára	  gamalt	  fyrirtæki	  sem	  nýlega	  opnaði	  á	  Grandanum,	  en	  það	  færði	  sig	  frá	  

Nóatúnsgötu	   árið	   2014.	   Búrið	   er	   fyrst	   og	   fremst	   ostabúð,	   en	   einnig	   rekur	   það	  

Matarmarkað	   Búrsins	   í	   Hörpu	   og	  Ostaskólann	   sem	   gengst	   fyrir	   námskeiðum	  um	  osta.	  

Auk	  þess	  er	  fyrirtækið	  með	  framleiðslu	  á	  eigin	  vörulínu,	  þar	  sem	  boðið	  er	  upp	  á	  sultur,	  

sætmeti	  og	  fleira	  meðlæti	  með	  ostum.	  

	  

Rannveig	  Guðjónsdóttir,	  eigandi	  hönnunarfyrirtækisins	  Sifka,	  Grandagarði	  31	  

Hönnunarfyrirtækið	  Sifka	  hefur	  verið	  starfandi	  á	  Grandasvæðinu	  í	  rúm	  7	  ár	  og	  hefur	  upp	  

á	  margt	  að	  bjóða.	  Rannveig	  Guðjónsdóttir,	  hönnuður	  og	  eigandi	  verslunarinnar,	  er	  með	  

sýnilegt	  listgallerí	  og	  vinnustofu	  og	  framleiðir	  sjálf	  allt	  sem	  hún	  selur.	  Maðurinn	  hennar	  

er	   svo	  með	   annað	   fyrirtæki,	  Mjólkurkúna,	   sem	   veitir	   fé	   inn	   í	   hennar	   fyrirtæki,	   því	   að	  

sögn	  Rannveigar	  myndi	  hennar	  fyrirtæki	  ekki	  ganga	  nema	  með	  fjármagni	  annars	  staðar	  

frá.	   Mjólkurkýrin	   selur	   notuð	   tæki	   og	   búnað	   fyrir	   fiskiðjuverk,	   hótel,	   veitingahús	   og	  

verslanir.	  

	  

Sigrún	  Einarsdóttir,	  eigandi	  og	  hönnuður	  hjá	  fyrirtækinu	  Krínolín,	  Grandagarði	  37	  

Krínolín	  er	  tískuverslun	  og	  selur	  föt	  sem	  unnin	  eru	  út	  lambaskinni,	  kanínufeldi,	  fiskileðri,	  

og	  fleiri	  náttúrulegum	  efnum.	  Sigrún	  Einarsdóttir,	  fatahönnuður	  og	  eigandi	  fyrirtækisins,	  

er	  með	  starfsemi	  sína	  á	  Grandanum	  og	  hefur	  hún	  starfað	  á	  því	  svæði	  síðast	   liðin	  fimm	  

ár.	  

	  

Bergþóra	  Guðnadóttir,	  eigandi	  verslunarinnar	  Farmers	  Market,	  Hólmaslóð	  2	  

Fyrirtækið	   Flugur	   ehf.	   var	   stofnað	   árið	   2002	   en	   farið	   var	   að	   stað	   með	   vörumerkið	  

Farmers	  Market	  árið	  2005.	  Flugur	  er	  móðurfyrirtæki	  Farmers	  Market	  og	  það	  er	  einnig	  

plötuútgáfa	   sem	   gefur	   út	   tónlist	   eiginmanns	   Bergþóru	   Guðnadóttur,	   hönnuðar	   og	  

eiganda	   Farmers	  Market.	   Skömmu	   eftir	   stofnun	   vörumerkisins	   festu	   þau	   hjón	   kaup	   á	  

húsnæði	   úti	   á	   Granda	   og	   átti	   það	   upphaflega	   einungis	   að	   vera	   vinnustofa	   og	  

lagerhúsnæði	  en	  svo	  ákváðu	  þau	  hjónin	  að	  reka	  verslun	  sína	  þar.	   Í	  dag	  rekur	  Bergþóra	  

stóra	   verslun	   þar	   sem	   hún	   selur	   vörur	   sínar	   en	   einnig	   vörur	   frá	   nokkrum	   öðrum	  

hönnuðum	  og	  kallar	  hún	  hana	  Farmers	  and	  Friends.	   Einnig	   rekur	  Bergþóra	   lítið	   gallerí	  

þar	  sem	  hún	  býður	  upp	  á	  sýningar	  listamanna	  af	  ýmsu	  tagi,	  ásamt	  hönnunarstúdíói	  sínu	  

og	  vörulager.	  

	  

Mjöll	  Daníelsdóttir,	  eigandi	  veitingarstaðarins	  Kaffivagninn,	  Grandagarði	  10	  

Kaffivagninn	   var	   upphaflega	   staðsettur	   á	   Ellingsenplaninu	   á	   horni	   Pósthússtrætis	   og	  

Tryggvagötu	  og	  var	  þá	  í	  eigu	  Bjarna	  Kristjánssonar.	  Guðrún	  Ingólfsdóttir	  keypti	  vagninn	  

af	   Bjarna	   í	   byrjun	   sjötta	   áratugs	   síðustu	   aldar	   og	   var	   þá	   Kaffivagninn	   færður	   vestur	   á	  

Grandagarð.	   Árið	   1982	   var	   Kaffivagninn	   seldur	   Stefáni	   Kristjánssyni	   sem	   rak	   vagninn	  

ásamt	  fjölskyldu	  sinni	  til	  1.	  október	  2013.	  Þá	  var	  hann	  seldur	  þeim	  Guðmundi	  Viðarssyni	  

og	   Mjöll	   Daníelsdóttur.	   Sumarið	   2014	   var	   byggður	   glæsilegur	   pallur	   við	   Kaffivagninn	  

með	  útsýni	  yfir	  höfnina	  og	  Hörpu	  (Kaffivagninn	  –	  st.	  1935,	  e.d.).	  

	  

Íris	  Ann	  Sigurðardóttir,	  eigandi	  veitingastaðarins	  The	  Coocoo’s	  Nest,	  Grandagarði	  23	  

Íris	   Ann	   Sigurðardóttir	   rekur	   veitingastaðinn	   The	   Coocoo’s	   Nest	   ásamt	   eiginmanni	  

sínum.	  Hann	  er	  frá	  Californiu	  en	  lærði	  matargerð	  á	  Ítalíu	  og	  býður	  veitingastaðurinn	  upp	  

á	  hádegismat,	  dögurð	  (brunch)	  og	  kvöldmat	  að	  ítölskum	  hætti.	  The	  Coocoo’s	  Nest	  er	  við	  

Grandagarð	  23	  og	  verður	  fyrirtækið	  verður	  tveggja	  ára	  í	  september.	  

	  

Anna	   Svava	   Knútsdóttir	   og	   Gylfi	   Þór	   Valdimarsson,	   eigendur	   ísbúðarinnar	   Valdís,	  

Grandagarði	  21	  

Ísbúðin	  Valdís	  opnaði	  þann	  1.	  júní	  2013	  og	  varð	  því	  tveggja	  ára	  núna	  í	  sumar.	  Valdís	  er	  

með	  opið	  eldhús	  og	  býður	  upp	  á	  ferskan	  ís	  á	  hverjum	  degi.	  

3.4 Úrvinnsla	  gagna	  
Gagnaöflun	  fór	  fram	  á	  tímabilinu	  1.–10.	  ágúst	  2015.	  Viðtölin	  voru	  stutt,	  eða	  að	  meðaltali	  

um	   7	   mínútur	   hvert.	   Höfundur	   nálgaðist	   viðmælendur	   í	   gegnum	   tölvupóst	   og	   er	  

kynningarbréfið	  að	  finna	  í	  viðauka	  1.	  Öll	  viðtölin	  fóru	  fram	  munnlega,	  ýmist	  á	  vinnustað	  

viðmælenda	   eða	  heimili	   þeirra.	   Í	   upphafi	   allra	   viðtala	   var	   greint	   frá	   því	   hver	   tilgangur	  

viðtalsins	  væri	  og	  einnig	  voru	  viðmælendur	  spurðir	  hvort	  í	  lagi	  væri	  að	  viðtalið	  væri	  tekið	  

upp;	  allir	  samþykktu	  það.	  Allir	  viðmælendur	  voru	  mjög	  áhugasamir	  um	  efnið	  og	  fúsir	  að	  

koma	   í	   viðtal.	   Þegar	   viðtölum	   var	   lokið	   voru	   þau	   skrifuð	   upp	   orðrétt	   og	   í	   næsta	   kafla	  

verður	  farið	  yfir	  þau	  þemu	  sem	  í	  ljós	  komu	  við	  greiningu	  gagna.	  

4 Niðurstöður	  	  

Þegar	  viðtölum	  var	   lokið	  kom	  í	   ljós	  að	   flestir	  viðmælendur	  voru	  á	  sama	  máli	  um	  hvert	  

Grandinn	  stefnir.	  Allir	  viðmælendur	  höfðu	  margt	  um	  efnið	  að	  segja,	  enda	  reka	  þeir	  allir	  

fyrirtæki	  á	  svæðinu	  og	  var	  því	  áhugavert	  að	  heyra	  þeirra	  skoðanir.	  Farið	  verður	  yfir	  fimm	  

þemu	   sem	   í	   ljós	   komu	   við	   úrvinnslu	   gagna	   en	   þau	   eru:	   1)	   staðsetning,	   2)	   Grandinn	   í	  

samanburði	  við	  nýsköpunarsvæði	  erlendis,	  3)	  aukning	  á	  mannlífi,	  4)	  ferðamennska	  og	  5)	  

framtíðin.	  

4.1 Staðsetning	  
Það	  sem	  viðmælendur	  minntust	  á	  sem	  ástæður	  fyrir	  því	  að	  velja	  þessa	  staðsetningu	  sem	  

vettvang	  fyrir	  fyrirtæki	  sín	  var	  meðal	  annars	  að	  þar	  væri	  tiltölulega	  lág	  leiga	  (miðað	  við	  

Laugaveg	   og	   Kringlu	   til	   dæmis)	   og	   þeim	   þætti	   húsnæðið	   skemmtilegt	   en	   einnig	   líktu	  

margir	  Grandanum	  við	  sambærileg	  nýsköpunarhverfi	  erlendis	  og	  minntust	  á	  að	  víða	  um	  

heim	  væru	  hafnar-‐	  og/eða	  iðnaðarsvæði	  orðin	  helsti	  vettvangur	  nýsköpunarfyrirtækja.	  	  

Gylfi	  Þór	  (Valdís)	  sagði	  að	  helsta	  ástæðan	  fyrir	  því	  að	  þau	  hefðu	  valið	  þetta	  hverfi	  fyrir	  

sína	   starfsemi	   væri	   húsnæðið.	   Þeim	   fannst	   skemmtilegt	   að	   það	   hafði	   ekki	   verið	   nein	  

önnur	   verslun	  þarna	   áður	   svo	  þau	   gátu	  hannað	   allt	   frá	   grunni.	  Gylfi	   Þór	   sagði	   að	  það	  

væru	  svo	  fá	  einstök	  verslunarhúsnæði	  á	  höfuðborgarsvæðinu,	  allt	  væri	  þetta	  ferkantað	  

og	   þess	   vegna	   fannst	   þeim	   spennandi	   að	   opna	   sína	   verslun	   í	   þessum	   húsum.	   Einnig	  

fannst	  þeim	  mikilvægt	  að	  þarna	  væru	  bílastæði,	  vegna	  þess	  að	  fólk	  fer	  yfirleitt	  í	  ísbíltúr	  

og	  ekur	  út	  í	  ísbúð.	  Önnur	  ástæða	  fyrir	  því	  að	  þau	  kusu	  að	  opna	  búðina	  á	  þessum	  stað	  var	  

að	   leigan	   var	   töluvert	   ódýrari	   en	   til	   dæmis	   á	   Laugaveginum.	   Einnig	   finnst	   þeim	  

Laugavegurinn	  vera	  orðinn	  „ein	  stór	  lundabú.	  	  

Írisi	   (The	   Coocoo’s	   Nest)	   fannst	   mjög	   spennandi	   að	   taka	   þátt	   í	   uppbyggingu	   nýs	  

hverfis	  og	  sjá	  það	  þróast.	  Íris	  taldi	  það	  hins	  vegar	  hafa	  verið	  ákveðinna	  áhættu	  að	  hefja	  

rekstur	  veitingastaðar	  á	  slíku	  svæði	  en	  þeim	  fannst	  húsnæðið	  „rosalega	  flott“	  og	  hverfið	  

hafa	   fullt	   af	   möguleikum	   svo	   þau	   ákváðu	   að	   slá	   til.	   Íris	   sagði	   það	   hafa	   komið	  

skemmtilega	  á	  óvart	  hvað	  starfsemin	  fór	  fljótt	  af	  stað:	  

Við	  fundum	  að	  fólk	  var	  rosalega	  spennt	  fyrir	  einhverju	  nýju.	  Laugavegurinn	  
er	   búinn	   að	   vera	   takmarkaður	   og	   innramaður	   í	   langan	   tíma	   og	  mér	   finnst	  
skrítið	  að	  það	  skuli	  ekki	  vera	  löngu	  búið	  að	  gera	  þetta	  áður.	  

Á	  myndinni	  má	  sjá	   inn	  í	  húsnæði	  veitingastaðarins	  The	  Coocoo’s	  Nest	  þegar	  þau	  fluttu	  

inn.	  

	  

Mynd	  5:	  The	  Coocoo's	  Nest	  fyrir	  innréttingu	  („Nýr	  veitingastaður	  opnar“,	  2013).	  

Rannveig	   (Sifka)	   talaði	   um	   að	   leigan	   á	   þessu	   svæði	   væri	   tiltölulega	   lág	   miðað	   við	  

Laugaveginn	  og	  Kringluna	  og	  taldi	  hún	  að	  það	  væri	  helsta	  ástæðan	  fyrir	  því	  að	  fólk	  sækti	  

í	   svæðið.	   Rannveig	   sagði	   enn	   fremur	   að	   sér	   fyndist	   þetta	  mjög	   skemmtilegt	   svæði	   og	  

sagðist	   hún	   vona,	   eins	   og	   fleiri	   sem	   ég	   ræddi	   við,	   að	  með	   komu	   göngugötu	   og	   fleiri	  

fyrirtækja	  færi	  að	  kvikna	  enn	  meira	  líf	  á	  svæðinu.	  	  

Mjöll	   (Kaffivagninn)	   sagði	   að	   ein	   helsta	   ástæða	   þess	   að	   þau	   ákváðu	   að	   taka	   við	  

rekstrinum	  af	  Stefáni,	   frænda	  Mjallar,	  hefði	  verið	  uppbyggingin	  á	  Grandanum.	  Þau	  sáu	  

að	  vegna	  þess	  að	   farið	  var	  að	   leigja	  verbúðirnar	  út	   fyrir	   smáfyrirtæki	  var	  meira	  um	  að	  

vera	  á	  Grandanum	  en	  áður	  fyrr.	  

4.2 Grandinn	  í	  samanburði	  við	  nýsköpunarsvæði	  erlendis	  
Íris,	  Bergþóra	  (Farmers	  Market)	  og	  Gylfi	  Þór	  minntust	  öll	  á	  að	  þau	  hefðu	  meðal	  annars	  

valið	   svæðið	   vegna	   þess	   að	   líktist	   ýmsum	   hverfum	   erlendis	   þar	   sem	   fyrrum	  

iðnaðarsvæði	  væru	  orðin	  að	  skemmtilegum	  og	  öflugum	  nýsköpunarhverfum.	  	  

Íris	  talaði	  um	  að	  hún	  og	  eiginmaðurinn	  hennar	  hefðu	  búið	  erlendis	  og	  séð	  það	  sem	  

var	   að	   gerast	   í	   öðrum	   löndum,	   þar	   sem	   ný	   og	   spennandi	   starfsemi	   hefði	   myndast	   í	  

gömlum	   iðnaðarhverfum.	   Ákveðin	   áhætta	   hefði	   þó	   verið	   hérna	   heima	   vegna	   þess	   að	  

Íslendingar	  væru	  vanafastir	  og	  einnig	  ekki	  gjarnir	  á	  að	  fara	  mikið	  fótgangandi.	  Sagði	  Íris	  

einnig	  að	   í	   flestum	  stórborgum	  væri	  unnið	  mikið	  með	  hafnarsvæði,	  en	  einhverra	  hluta	  

vegna,	  mögulega	  út	  af	  veðri,	  hefði	  það	  ekki	  verið	  þróunin	  hér	  á	  landi,	  þótt	  nú	  væri	  það	  

vissulega	  að	  breytast.	  	  

Bergþóra	   sagðist	   hafa	   flakkað	   mikið	   um	   heiminn	   og	   tekið	   eftir	   því	   að	   í	   flestum	  

stórborgum	   væru	   iðnaðarsvæði	   að	   verða	  mjög	   skemmtileg.	   Þá	   lýsti	   hún	  Meatpacking	  

District,	   gamla	   kjötiðnaðarhverfinu	   í	   New	   York,	   og	   einnig	   sagði	   hún	   frá	   Kødbyen	   í	  

Danmörku	  þar	  sem	  mikið	  af	  veitingahúsum	  og	  skemmtistöðum	  hefðu	  opnað.	  Bergþóra	  

sagðist	   hafa	   trú	   á	   að	   iðnaðarsvæði	   væru	   að	   taka	   við	   sem	   lista-‐,	   menningar-‐	   og	  

skemmtihverfi	  með	  „hipp“	  búðum.	  	  

Gylfi	  Þór	   talaði	  um	  að	   fyrrum	  hafnar-‐/iðnaðarsvæði	   væru	  að	  komast	   í	   tísku	  og	  að	   í	  

flestum	  borgum	  sem	  stæðu	  við	  hafnir	  væri	   lífið	  að	  færast	  niður	  að	  sjó.	  „Fyrir	  30	  árum	  

síðan	   var	   allt	   sem	   við	   kom	   höfninni	   talið	   vera	   „low	   class“,	   en	   núna	   er	   orðið	   mest	  

aðlaðandi	  að	  vera	  við	  sjóinn“	  (Gylfi	  Þór,	  munnleg	  heimild,	  11.	  ágúst	  2015).	  

4.3 Aukning	  á	  mannlífi	  
Að	  dómi	  allra	  viðmælenda	  sem	  rætt	  var	  við	  hefur	  orðið	   töluverð	  aukning	  á	  mannlífi	  á	  

Grandanum	  síðast	  liðin	  2	  ár.	  	  

Sifka	   hefur	   verið	   starfandi	   á	   Grandasvæðinu	   í	   rúm	   7	   ár	   og	   sagði	   Rannveig	  

breytingarnar	   á	   svæðinu	   í	   gegnum	   árin	   hafa	   verið	   „gígantískar“	   hvað	  mannlíf	   varðar.	  

Hún	  lýsti	  því	  að	  á	  svæðinu	  hefði	  bara	  verið	  fiskiðnaður	  –	  en	  annars	  allt	  steindautt.	  Í	  dag	  

væri	  mannlífið	  hins	  vegar	  fjölbreytt	  og	  mikið	  um	  ferðamenn	  á	  svæðinu;	  telur	  Rannveig	  

engan	   vafa	   vera	   á	   því	   að	   það	   sé	   vegna	   veitingahúsanna	   sem	   hafa	   verið	   að	   opna	   á	  

Grandanum.	  

Bergþóra	   var	   á	   sama	  máli.	   Hennar	   verslun	   hefur	   verið	   úti	   á	  Granda	   í	   rúm	  4	   ár,	   og	  

sagðist	   hún	   hafa	   tekið	   eftir	   miklum	   breytingum	   á	   þeim	   tíma.	   Fyrir	   um	   2	   árum	   fóru	  

Faxaflóahafnir	   að	   leigja	   út	   verbúðirnar	   fyrir	  minni	   fyrirtæki	   og	   þá	   fóru	   að	   opnast	   alls	  

konar	  möguleikar.	  Bergþóra	   telur	   flestar	  breytingar	  á	  hverfinu	  hafa	  átt	   sér	   stað	   síðast	  

liðin	  tvö	  ár.	  

Mjöll	   hélt	   því	   fram	   að	   aukningin	   í	   viðskiptavinum	  hefði	   fimmfaldast	   frá	   því	   að	   þau	  

keyptu	  staðinn	  fyrir	  tæplega	  tveim	  árum.	  

Eirný	   (Búrið)	   sem	   flutti	  með	  sína	  verslun	  á	  Grandann	  árið	  2014;	  hún	   taldi	  þau	  hafa	  

flutt	  of	  snemma,	  en	  að	  hennar	  dómi	  var	  svæðið	  fremur	  „dulbúið“	  fyrstu	  mánuðina.	  Hins	  

vegar	  sagði	  hún	  að	  nú	  væri	  að	  kvikna	  talsvert	  líf	  á	  svæðinu.	  

Núna,	  ári	  of	  seint	  fyrir	  minn	  smekk,	  er	  allt	  að	  gerast	  á	  þessu	  svæði.	  Það	  eru	  
enn	  margir	  sem	  halda	  að	  þetta	  sé	  einungis	  höfn	  og	  ekkert	  annað,	  en	  þó	  eru	  
alltaf	  fleiri	  og	  fleiri	  að	  átta	  sig	  á	  því	  að	  Grandinn	  er	  að	  verða	  „hip	  og	  kúl.“	  	  

Gylfi	  Þór	  og	  Anna	  Svava	  sögðu	  að	  þegar	  þau	  opnuðu	  hefði	  verið	  lítið	  líf	  á	  Grandanum	  

og	  eiginlega	  engir	  bílar	  sem	  keyrðu	  niður	  að	  bryggju.	  Í	  dag	  væru	  þau	  hins	  vegar	  búin	  að	  

taka	  eftir	  mun	  meiri	  umferð	  og	  töldu	  helstu	  ástæðu	  þess	  vera	  veitingastaðina	  sem	  hafa	  

opnað	  þar	  í	  kring.	  Einnig	  sögðu	  þau	  að	  í	  byrjun	  hefðu	  þau	  verið	  með	  einu	  verslunina	  sem	  

var	   opin	   á	   kvöldin;	   allt	   annað	   var	   lokað.	   En	   nú	   sé	   fleira	   opið	   utan	   venjulegs	  

verslunartíma;	  til	  dæmis	  sé	  Búrið	  byrjað	  með	  ostanámskeið	  á	  kvöldin	  og	  Coocoo’s	  Nest	  

og	  fleiri	  veitingarstaðir	  séu	  einnig	  opnir	  fram	  eftir.	  

Myndirnar	  hér	  að	  neðan	  voru	  teknar	  fyrsta	  sumarið	  eftir	  að	  Valdís	  opnaði.	  Eins	  og	  má	  

sjá	   á	   báðum	   myndum	   er	   um	   töluverðan	   fjölda	   að	   ræða	   sem	   leggur	   leið	   sína	   út	   á	  

Grandagarð	  til	  þess	  að	  gæða	  sér	  á	  dýrindis	  ís.	  Fyrri	  myndin	  var	  tekin	  í	  júní	  2013,	  en	  þar	  

má	  sjá	  rúmlega	  40	  manns	  standa	  þolinmóða	  í	  biðröð.	  Seinni	  myndin	  var	  svo	  tekin	  í	  ágúst	  

sama	  ár	  og	  eins	  og	  þar	  sést	  eru	  komnir	  stólar	  og	  borð	  fyrir	  utan	  þar	  sem	  fólk	  getur	  tyllt	  

sér	  og	  borðað	  ísinn	  sinn.	  

Mynd	  6:	  Fólk	  býður	  þolinmótt	  í	  röð	  fyrir	  utan	  Valdísi	  („Mynd	  dagsins“,	  2013).	  

	  

Mynd	  7:	  Fólk	  fær	  sér	  sæti	  fyrir	  utan	  Valdísi	  (Saga	  úr	  Valdísi,	  2013).	  

4.4 Ferðamennska	  
Allir	  viðmælendur	  voru	  sammála	  um	  að	  orðið	  hefði	  aukning	  á	  ferðamennsku	  í	  hverfinu	  

síðast	  liðin	  tvö	  ár	  og	  töldu	  flestir	  ástæðu	  þess	  ekki	  síst	  vera	  þá	  að	  ýmis	  söfn	  hefðu	  verið	  

opnuð	  þar,	  meðal	  annars	  Víkingasafnið	  og	  Sjóminjasafnið.	  

Sigrún	   (Krínolín)	   sagðist	   finna	   fyrir	   mikilli	   aukningu	   á	   ferðamennsku	   á	   svæðinu	  

undanfarna	  mánuði,	  en	  hingað	  til	  höfðu	  það	  aðallega	  verið	  Íslendingar	  sem	  versluðu	  við	  

Krínolín.	  Minntist	  hún	  á	  að	  söfnin	  væru	  líkleg	  ástæða	  þessarar	  aukningar.	  

Bergþóra	  talaði	  einnig	  um	  að	  það	  væri	  mikið	  meira	  um	  að	  ferðamenn	  væru	  að	  ráfa	  

inn	   í	   búðina	   hennar	   en	   áður	   fyrr.	   Ef	   það	   hún	   hefði	   fengið	   ferðamenn	   til	   sín	   áður	   fyrr	  

hefðu	  þeir	  verið	  búnir	  að	  heyra	  um	  merkið	  áður	  en	  þeir	  komu	  og	  gerðu	  sér	  því	  sérstakt	  

erindi	   til	  að	   líta	  til	  hennar.	   Í	  dag	  væri	  hins	  vegar	  meira	  um	  að	  ferðamennirnir	  væru	  að	  

rölta	  um	  í	  hverfinu	  og	  litu	  inn.	  Bergþóra	  taldi	  líklegustu	  ástæðu	  þess	  vera	  veitingastaðina	  

sem	   hafa	   opnað	   á	   svæðinu,	   en	   fyrir	   nokkrum	   árum	   voru	   Grandakaffi	   og	   Kaffivagninn	  

einu	  staðirnir	  þarna	  þar	  sem	  var	  hægt	  að	  fá	  sér	  að	  borða.	  	  

Gylfi	  Þór	  og	  Anna	  Svava	  sögðust	  hafa	   tekið	  eftir	  aukningu	  á	   ferðamennsku	   í	   sumar.	  

Þau	  lýstu	  því	  að	  þau	  væru	  með	  mjög	  árstíðarbundin	  viðskipti	  og	  væri	  þeirra	  háannatími	  

yfir	  sumarið.	  Þau	  sögðu	  að	  síðustu	  tvö	  ár	  hefði	  salan	  snarlækkað	  (um	  60%)	  í	  vikunni	  eftir	  

verslunarmannahelgi	  en	  núna,	  þriðja	  sumarið	  þeirra,	  hefði	  það	  ekki	  verið	  þannig.	  Töldu	  

þau	   að	   það	   væri	   greinilega	   vegna	   þess	   hve	   mikil	   aukning	   væri	   á	   ferðamönnum	   á	  

svæðinu.	  

Mjöll	   sagði	   hins	   vegar	   að	   mun	   fleiri	   Íslendingar	   en	   ferðamenn	   legðu	   leið	   sína	   á	  

Kaffivagninn,	  en	  þó	  minntist	  hún	  á	  að	  með	  komu	  Hvalasafnsins	  og	  Sjóminjasafnsins	  væri	  

ferðamennskan	  að	  aukast.	  

Íris	  sagði	  einnig	  að	  ekki	  væri	  mikið	  um	  ferðamenn	  sem	  kæmu	  inn	  á	  veitingastaðinn	  

sinn	  og	  taldi	  hún	  það	  vera	  vegna	  þess	  að	  þetta	  væri	  enn	  þá	  iðnaðarhverfi	  og	  það	  fældi	  

ferðamennina	  frá.	  Sagði	  Íris	  að	  90%	  viðskipavina	  þeirra	  væru	  Íslendingar.	  Íris	  sagðist	  hins	  

vegar	  vera	  viss	  um	  að	  þróunin	  stefndi	  í	  að	  meira	  yrði	  um	  ferðamenn	  í	  framtíðinni;	  það	  

þyrfi	  bara	  að	  auglýsa	  svæðið	  betur	  því	  ferðamennirnir	  sæktust	  í	  það	  sem	  væri	  auðvelt	  og	  

aðgengilegt,	  til	  dæmis	  Laugaveginn.	  

Rannveig	  talaði	  um	  að	  það	  væru	  mestmegnis	  ferðamenn	  sem	  versluðu	  hjá	  henni,	  en	  

Íslendingar	  kæmu	  yfirleitt	  bara	  á	  Hönnunarmars,	  Hátíð	  hafnsins,	  Menningarnótt	  og	  um	  

jólin.	   Rannveig	   sagðist	   hins	   vegar	   vera	  með	   fasta	   viðskiptavini,	   en	   ekki	   kæmu	  margir	  

aðrir	  Íslendingar	  þangað.	  	  

Aðalstemningin	  við	  svæðið	  er	  sú	  að	  þetta	  er	  enn	  þá	  athafnasvæði	  og	  það	  er	  
gaman	   að	   heyra	   í	   skipunum	  baula	   og	   sjá	   sjómenn	   vinna	   í	   skipunum	  og	   ég	  
held	  að	  það	   sé	  ástæðan	   fyrir	  því	   að	   ferðamenn	  eru	  að	   leita	   í	   svæðið.	  Þess	  
vegna	  er	  mikilvægt	  að	  einblína	  mikið	  á	   ferðamannamarkaðinn	  og	  passa	  að	  
allar	  vörur	  séu	  alíslenskar	  og	  reyna	  að	  koma	  í	  veg	  fyrir	  „made	  in	  China“.	  

4.5 Framtíðin	  
Flestir	  viðmælendur	  voru	  á	  því	  að	  Grandinn	  sé	  rétt	  að	  byrja	  og	  að	  framtíðin	  hafi	  margt	  

upp	  á	  bjóða.	  

Rannveig	   sagðist	   vona	   að	  með	   komu	   göngugötu	   og	   fleiri	   fyrirtækja	   færi	   að	   kvikna	  

meira	   líf	   á	   svæðinu.	   Rannveig	   taldi	   mikinn	   ókost	   hversu	   lítið	   þau	   hefðu	   geta	   auglýst	  

svæðið.	  Þau	  hefðu	   reynt	  en	  það	  hefði	   lítið	  hitt	   í	  mark.	  Hún	  sagði	  að	  þau	  biðu	  eftir	  að	  

fleiri	  fyrirtæki	  kæmu	  á	  svæðið	  svo	  þau	  gætu	  hópað	  sig	  saman	  og	  auglýst	  heildina.	  

Eirný	   talaði	   um	   að	   það	   væri	   verið	   að	   íhuga	   að	   gera	   götuna	   að	   einstefnugötu,	   sem	  

þýddi	   að	   allt	   svæðið	   fyrir	   utan	   yrði	   skemmtilegt	   göngusvæði	  með	  borðum	  og	   stólum.	  

Einnig	  taldi	  hún	  að	  í	  náinni	  framtíð	  yrði	  ekki	  lengur	  bil	  á	  milli	  hennar	  fyrirtækis	  og	  hinna	  

fyrirtækjanna	  í	  verbúðunum,	  heldur	  yrðu	  fyrirtæki	  í	  öllu	  húsnæðinu	  á	  milli	  þeirra	  líka.	  

Gylfi	   Þór	   sagðist	   trúa	   að	   eftir	   um	   það	   bil	   5	   ár	   yrði	   hin	   lengjan	   líka	   leigð	   út	   fyrir	  

smáfyrirtæki,	  en	  það	  mætti	  ekki	  í	  dag.	  

5 	  Umræða	  

Í	   þessum	   kafla	   verður	   farið	   yfir	   niðurstöður	   úr	   viðtölunum	   og	   fjallað	   um	   þær	   í	  

samanburði	  við	  fræðilega	  yfirlitið	  í	  kafla	  2.	  Markmið	  rannsóknarinnar	  var	  að	  komast	  að	  

því	  hvort	  þróunin	  úti	  á	  Granda	  væri	  sú	  sama	  og	  þróunin	  sem	  hefur	  átt	  sér	  stað	   í	  þeim	  

erlendu	   borgum	   sem	   nefndar	   voru	   í	   kafla	   2.2.	   Með	   því	   að	   greina	   niðurstöðurnar	   í	  

samanburði	  við	  fræðilega	  yfirlitið	  verður	  reynt	  að	  svara	  þessari	  rannsóknarspurningu:	  

Stefnir	  Grandinn	  í	  að	  verða	  nýsköpunarsvæði?	  

Eins	   og	   Katz	   og	  Wagner	   (2014b)	   fjalla	   um	   í	   rannsókn	   sinni	   „The	  Rise	   of	   Innovation	  

Districts:	   A	   New	   Geography	   of	   Innovation	   in	   America“	   hafa	   fyrrum	   vöruhafnir	   notið	  

vinsælda	  út	  um	  allan	  heim	  sem	  staðir	   fyrir	  nýsköpunarsvæði	  –	  það	  eru	  svæði	  þar	  sem	  

frumkvöðlar	  geta	  komið	  saman	  og	  deilt	  nýjum	  hugmyndum	  sín	  á	  milli	  og	  skoðað	  leiðir	  til	  

að	  hrinda	  þeim	  í	  framkvæmd.	  Í	  upphafi	  var	  ástæðan	  fyrir	  því	  að	  menn	  sóttu	  í	  slík	  svæði	  

sú	  að	  þeir	   leituðu	  að	  ódýrari	  húsnæði	  en	  völ	  var	  á	   í	  miðborgum	  til	  dæmis,	  en	  þróunin	  

undanfarin	  ár	  hefur	  hins	  vegar	  verið	  sú	  að	  þessi	  svæði	  eru	  orðin	  eftirsótt	  af	  fjölmörgum	  

aðilum	  og	  má	  í	  raun	  segja	  að	  þau	  séu	  núna	  orðin	  vinsælt	  tískufyrirbrigði.	  

Áður	  fyrr	  kusu	  fyrirtæki	  iðulega	  að	  vera	  einangruð	  og	  halda	  hugmyndum	  sínum	  út	  af	  

fyrir	   sig	   en	   í	   dag	   krefjast	   frumkvöðlastarfsemi	   og	   nýsköpun	   nálægðar	  milli	   þeirra	   sem	  

vinna	   á	   þessu	   sviði.	   Eins	   og	   Glaeser	   (2009)	   hefur	   komist	   að	   í	   rannsókn	   sinni	   á	  

frumkvöðlastarfsemi	  er	  nauðsynlegt	  að	  þyrpa	   frumkvöðlum	  saman	   í	  þéttbýlt	  umhverfi	  

því	   að	   þegar	   fleiri	   frumkvöðlar	   vinna	   á	   sama	   stað	   verður	   fastur	   kostnaður	   lægri	   og	  

líkurnar	   á	   nýsköpun	   meiri.	   Þetta	   atriði	   er	   því	   sennileg	   ástæða	   þess	   að	   þéttbýl	  

nýsköpunarsvæði	  spretta	  upp	  út	  um	  allan	  heim	  og	  njóta	  vaxandi	  vinsælda.	  

	  Tilgangurinn	   með	   þessari	   rannsókn	   var	   að	   komast	   að	   því	   í	   fyrsta	   lagi	   hvort	  

nýsköpunarsvæði	  væri	  að	  myndast	  á	  Grandanum,	  og	  í	  öðru	  lagi	  þá	  hvernig.	   Í	  fræðilega	  

kaflanum	  var	  gerð	  grein	  fyrir	  helstu	  eiginleikum	  sem	  hverfi	  þurfa	  að	  uppfylla	  til	  að	  þau	  

rísi	  undir	  nafni	   sem	  nýsköpunarsvæði.	  Nokkuð	   ljóst	  er	  að	   sú	   starfsemi	   sem	   fer	   fram	  á	  

Grandanum	  hefur	  mikið	  af	  þeim	  eiginleikum	  sem	  nýsköpunarsvæði	  þurfa	  að	  hafa	  til	  að	  

bera.	  	  

5.1 Nýsköpunarvistkerfi	  á	  Grandanum?	  
Nú	  verður	  hugað	  að	  því	  hvernig	  Grandinn	  fellur	  að	  greiningu	  Katz	  og	  Wagner	  (2014b)	  á	  

því	  hvað	  þarf	  að	  vera	  til	  staðar	  til	  þess	  að	  nýsköpunarsvæði	  (innovation	  district)	  myndist.	  

Nýsköpunarvistkerfi	   (innovation	   ecosystem)	   er	   grundvöllurinn	   fyrir	   því	   að	  

nýsköpunarsvæði	   geti	   orðið	   til	   og	   spyrja	  má	   hvort	  Grandinn	   hafi	   þá	   eiginleika	   sem	   til	  

þarf.	  

Katz	   og	   Wagner	   (2014b)	   hafa	   nefnt	   þrjú	   mikilvæg	   atriði	   sem	   öll	   þurfa	   að	   vera	   til	  

staðar	   í	   hverfinu	   til	   þess	   að	   úr	   verði	   nýsköpunarvistkerfi:	   efnahagslegir	   kostir,	  

áþreifanlegir	  kostir	  og	  klasatengdir	  kostir.	  	  

Eins	  fram	  kom	  í	  kafla	  2.1	  má	  skipta	  efnahagslegu	  kostunum	  niður	  í	  þrjá	  undirflokka;	  

þeir	  eru	  nýsköpunarhvatar,	  nýsköpunarræktendur	  og	   stoðumhverfi.	  Nýsköpunarhvatar	  

eru	   ýmist	   stór	   fyrirtæki,	   rannsókna-‐	   og	   sjúkrastofnanir	   eða	   sprotafyrirtæki.	   Ef	  

Reykjavíkurhöfn	  er	  skoðuð	  í	  þessu	  samhengi	  má	  flokka	  HB	  Granda	  sem	  svokallað	  „stórt	  

fyrirtæki“	  svæðisins	  og	  CCP	  sem	  sprotafyrirtæki;	  á	  svæðinu	  er	  hins	  vegar	  ekki	  að	  finna	  

heilbrigðisstofnanir.	   Nýsköpunarræktendur	   styðja	   vöxt	   einstaklinga	   og	   fyrirtækja	   og	  

hugmynda	   þeirra,	   og	   undir	   slíkt	   má	   flokka	   Sjávarklasann	   og	   stofnanda	   og	   helsta	  

hugmyndafræðing	   þess	   fyrirtækis,	   Þór	   Sigfússon.	   Capdevila	   (2009)	   talaði	   um	  

samstarfsvettvang	   (co-‐working	   spaces)	   og	   hversu	   mikilvægt	   það	   væri	   að	   deila	   ekki	  

einungis	   skrifstofu	   heldur	   einnig	   þekkingu	   á	   milli	   meðlima	   klasana.	   Frumkvöðlasetrin	  

sem	  Sjávarklasinn	  leigir	  út	  eru	  gott	  dæmi	  um	  slíkan	  samstarfsvettvang	  frumkvöðla.	  Þar	  

geta	   einstaklingar	   leigt	   borð	   á	   skrifstofu	  með	   nokkrum	   öðrum	   frumkvöðlum	   og	   vinna	  

þeir	   þá	   hver	   í	   sínu	   lagi	   en	   deila	   þekkingu	   sín	   á	   milli	   –	   og	   það	   ýtir	   enn	   frekar	   undir	  

nýsköpun.	   Slíkt	   stoðumhverfi	   veitir	   mikla	   stuðningsþjónustu	   fyrir	   íbúa	   og	   starfsfólk	   á	  

svæðinu	   (t.d.	   í	   formi	  matvörubúða,	   veitingastaða,	   kaffihúsa	   og	   sérverslana).	   Boðið	   er	  

upp	   á	   ýmsa	   þjónustu	   af	   því	   tagi	   á	   úti	   á	   Granda	   og	   má	   þar	   nefna	   Kaffivagninn,	   The	  

Coocoo’s	  Nest,	  Búrið,	  Valdís	  og	  fleira	  af	  því	  tagi.	  

Áþreifanlegu	   kostirnir	   sem	   um	   ræðir	   eru	   byggingarnar,	   annað	   hvort	   opinber	   eða	  

einkarekin	   rými,	   sem	   eru	   sérstaklega	   hönnuð	   til	   að	   örva	   meiri	   tengsl,	   samstarf	   og	  

nýsköpun.	   Í	   þessu	   samhengi	   er	   rétt	   að	   taka	   fram	   að	   Faxaflóahafnir	   er	   eigandi	   þessa	  

svæðis	  og	  hefur	   reynt	  að	   stuðla	  að	  uppbyggingu	  þess	  með	  því	  að	  bjóða	   frumkvöðlum	  

lága	  leigu	  og	  vera	  í	  góðu	  samstarfi	  við	  Reykjavíkurborg	  um	  að	  gera	  Grandann	  kraftmiklu	  

athafnasvæði.	  	  

Klasatengdu	  kostirnir	  snerta	  það	  hvernig	  einstaklingar	  sem	  hafa	  sameiginleg	  markmið	  

tengjast	  saman	  og	  eru	  tilbúnir	  að	  deila	  upplýsingum.	  Eins	  og	  fram	  kom	  í	  viðtölunum	  bíða	  

flestir	  eftir	  að	  það	  komi	  enn	  fleiri	  smáfyrirtæki	  inn	  í	  verbúðirnar	  þannig	  viðmælendurnir	  

eru	  greinilega	  tilbúnir	  til	  að	  mynda	  saman	  klasa.	  Sérstaka	  athygli	  vekur	  í	  þessu	  sambandi	  

að	   Sjávarklasinn	   býður	   upp	   á	   aðstöðu	   þar	   sem	   að	   fólk	   getur	   unnið	   saman	   þótt	  

viðfangsefnin	  kunni	  að	  vera	  ólík;	  slík	  klasavinna	  gerir	  það	  að	  verkum	  að	  fólk	  fær	  aðgang	  

að	  nýjum	  upplýsingum	  sem	  kveikja	  nýjar	  hugmyndir	  og	  leiða	  til	  nýsköpunar.	  

Út	  frá	  þessari	  greiningu	  á	  Grandanum	  má	  sjá	  að	  þar	  er	  að	  myndast	  nýsköpunarsvæði.	  

Þessi	   niðurstaða	   er	   í	   samræmi	   við	   rannókn	   Katz	   og	   Wagner	   (2014b)	   um	  

nýsköpunarvistkerfi	  sem	  skýrt	  var	  frá	  í	  kafla	  2.1.1.	  

5.2 Endurímyndað	  þéttbýlissvæði	  
Af	  þeim	  þrem	  líkönum	  sem	  Katz	  og	  Wagner	  (2014b)	  gerðu	  grein	  fyrir	   í	   rannsókn	  sinni,	  

„Anchor	  plus“,	  „endurímyndað	  þéttbýlissvæði“	  og	  „vísindagarðar	  í	  þéttbýli“,	  er	  nokkuð	  

ljóst	   að	   tengja	   má	   Reykjarvíkurhöfn	   við	   líkanið	   sem	   þau	   nefna	   „endurímyndað	  

þéttbýlissvæði“.	  	  

Eins	  og	  fram	  kemur	  í	  kafla	  2.1.2	  einkennir	  slíkt	  svæði	  að	  það	  er	  yfirleitt	  staðsett	  við	  

höfn	  þar	  sem	  iðnaðar-‐	  eða	  vöruhúsasvæði	  er	  að	  ganga	  í	  gegnum	  ýmsar	  breytingar.	  Eins	  

og	  fram	  hefur	  komið	  hefur	  starfsemi	  á	  hafnarsvæðinu	  við	  Grandagarð	  minnkað	  til	  muna	  

á	  undanförnum	  árum	  og	  þess	  vegna	  stóð	  húsnæði	  þar	  autt	  um	  tíma	  en	  hefur	  nú	  verið	  

leigt	  út	  til	  aðila	  sem	  ekki	  tengjast	  endilega	  sjávarútvegi.	  Einnig	  er	  einkennandi	  fyrir	  slíkt	  

líkan	   að	   svæðið	   er	   venjulega	   nálægt	   miðborgum	   þar	   sem	   leiguverð	   er	   hærra	   en	   við	  

höfnina	   og	   því	   færir	   fólk	   sig	   nær	   henni	   í	   leit	   ódýrara	   húsnæði.	   Eins	   og	   fram	   kom	   í	  

viðtölunum	  minntust	   flestir	   viðmælendur	   á	   að	   leigan	   á	   húsnæði	   við	   Grandagarð	   væri	  

töluvert	  lægri	  en	  til	  dæmis	  á	  Laugaveginum	  og	  það	  væri	  því	  helsta	  ástæðan	  fyrir	  því	  að	  

þeir	   hefðu	   valið	   svæðið.	   Enn	   fremur	   nefndu	   margir	   að	   þeir	   vildu	   komast	   burt	   frá	  

miðbænum	   þar	   sem	   þar	   væri	   of	   mikið	   einblínt	   á	   ferðamannamarkaðinn	   þannig	   að	  

miðbærinn	   væri	   eiginlega	   orðinn	   „ein	   stór	   Lundabúð“.	   Loks	   er	   einkennandi	   fyrir	   slíkt	  

svæði	  að	  þar	  sé	  að	  finna	  sögulegar	  byggingar.	  Í	  því	  samhengi	  sem	  hér	  um	  ræðir	  flokkast	  

gömlu	   verbúðirnar	   við	  Grandagarð,	   sem	  hafa	   verið	   friðaðar	   (Verbúðir	   við	  Grandagarð	  



	  

42	  

friðaðar,	   2009),	   greinilega	   sem	   sögulegar	   byggingar.	   Þeir	   viðmælendur	   sem	   eru	   með	  

fyrirtæki	  sín	  í	  gömlu	  verbúðunum	  lögðu	  áherslu	  á	  að	  húsnæðið	  væri	  sérstakt	  og	  öðruvísi	  

en	   hefðbundið	   verslunarhúsnæði	   og	   það	   hefði,	   auk	   tiltölulega	   lágrar	   leigu,	   verið	   ein	  

aðalástæða	  þess	  að	  þeir	  hefðu	  valið	  svæðið.	  

5.3 Fiskurinn	  
Augljóst	   er	   að	   ástæðan	   fyrir	   „sjarma“	   Grandahverfisins	   er	   sú	   að	   þar	   er	   enn	   þá	  

fiskiskipahöfn,	  eins	  og	  Hjálmar	  Sveinsson	  talaði	  um.	  Einnig	  minntist	  Rannveig	  (Sifka)	  á	  að	  

aðalstemningin	  við	  svæðið	  væri	  fólgin	  í	  því	  að	  fylgjast	  með	  sjómönnum	  við	  vinnu	  sína	  og	  

skipunum	   sem	   koma	   og	   fara.	   Það	   er	   mjög	   mikilvægt	   fyrir	   höfnina	   að	   hún	   sé	   bæði	  

atvinnuskapandi	   og	   „leisure“-‐svæði.	   Það	   sem	   gerir	   svæðið	   áhugavert	   er	   að	   þar	   er	  

blönduð	   byggð:	   stórfyrirtæki	   eins	   og	   HB	   Grandi	   með	   fiskvinnsluna	   og	  

þekkingarfyrirtækið	   CCP;	   frumkvöðlasetur	   eins	   og	   Sjávarklasinn;	   lítil	   fyrirtæki	   eins	   og	  

veitingastaðir,	  hönnunarfyrirtæki	  og	  sérverslanir	  með	  mat;	  og	  loks	  hótel	  og	  íbúðabyggð,	  

eins	  og	  við	  Vesturbugtina.	  

	  Bandarísku	   aðilarnir	   eða	   „Ameríkanarnir“	   sem	  Hjálmar	   gat	   um	   að	   væru	   að	   byggja	  

hótel	   við	   Reykjavíkurhöfn	   voru	   sagðir	   heillaðir	   af	   svæðinu,	   einmitt	   vegna	  þess	   að	  það	  

væri	  ekki	   fyrst	  og	   fremst	  hugsað	   fyrir	   ferðamenn	  heldur	  væri	  enn	  þá	  alvöru	  höfn.	  Þeir	  

vildu	   endilega	   hafa	   atvinnustarfsemina	   áfram	   þarna	   og	   í	   því	   væri	   sérstaða	   svæðisins	  

fólginn.	  Ef	  þarna	  yrðu	  bara	  huggulegar	  litlar	  bryggjur	  með	  fullt	  af	  smábátum	  hefðu	  þeir	  

ekki	  haft	  áhuga	  á	  að	  koma	  að	  uppbyggingu	  svæðisins	  því	  að	  slíkar	  „marína“-‐hafnir	  væru	  

mjög	   víða	   og	   ekkert	   sérstakt	   við	   þær	   lengur.	   Því	   er	  mikilvægt	   að	   á	   svæðinu	   sé	   bæði	  

útgerð	   og	   frumkvöðlastarfsemi.	   Sjávarklasinn	   virðist	   vera	   rekinn	   í	   samræmi	   við	   það	  

markmið	  að	  samtvinna	  fiskvinnsluna	  og	  nýsköpun.	  	  

Ef	  líkja	  má	  þróuninni	  sem	  á	  sér	  stað	  úti	  á	  Granda	  við	  erlendu	  hverfin	  sem	  fjallað	  var	  

um	   í	   kafla	   2.2	   má	   segja	   að	   Grandinn	   líkist	   mest	   kjötiðnaðarhverfinu	   eða	   The	  

Meatpacking	   District	   í	   New	   York.	   Þróunin	   er	   vissulega	   ekki	   kominn	   eins	   langt,	   en	  

Grandinn	  virðist	  þó	  stefna	  í	  að	  verða	  hverfi	  af	  því	  tagi.	   Í	  kjötiðnaðarhverfinu	  er	  enn	  þá	  

unnið	  að	  kjötiðnaðinum,	  svipað	  og	  unnið	  er	  með	  fiskinn	  á	  Grandanum.	  Hins	  vegar	  er	  þar	  

líka	   menning,	   veitingastaðir	   og	   skemmtilegt	   næturlíf.	   Grandinn	   er	   á	   sama	   hátt	   með	  

fiskiðnaðinn,	   söfn,	   veitingastaði,	   hönnunarfyrirtæki	   og	   ýmsar	   sérverslanir.	   Eina	   sem	  

virðist	  vanta	  úti	  á	  Granda	  eru	  skemmtistaðir	  með	   iðandi	  næturlífi.	  Þó	  er	   líklegt	  að	  þar	  

muni	  slíkir	  staðir	  skjóta	  upp	  kollinum	  í	  framtíðinni.	  

5.4 Samantekt	  	  
Eins	  og	   fram	  kom	  áður	   var	  markmiðið	  með	   rannsókninni	   að	   kanna	  hvert	  Grandinn	  og	  

svæðið	   í	   kringum	   gömlu	   höfnina	   í	   Reykjavík	   stefndi	   og	   svara	   með	   því	  

rannsóknarspurningunni:	  

Stefnir	  Grandinn	  í	  að	  verða	  nýsköpunarsvæði?	  

Tengja	  má	  marga	  eiginleika	  Reykjavíkurhafnar	  við	  flest	  atriði	  sem	  virðast	  þurfa	  til	  að	  

myndast	  geti	  nýsköpunarsvæði	  samkvæmt	  Katz	  og	  Wagner	  (2014b).	  Þar	  hefur	  að	  vissu	  

leyti	  orðið	  til	  nýsköpunarvistkerfi,	  þar	  sem	  Grandinn	  hefur	  þá	  þrjá	  kosti	   (efnahagslega,	  

áþreifanlega	   og	   klasatengda)	   sem	   til	   þurfa	   til	   að	   nýsköpunarvistkerfi	   myndist.	   Enn	  

fremur	   má	   segja	   að	   svæðið	   passi	   inn	   í	   annað	   líkan	   þeirra	   Katz	   og	   Wagner	   (2014b),	  

„endurímyndað	   þéttbýlissvæði“,	   þar	   sem	   þetta	   er	   hafnarsvæði	   staðsett	   nálægt	  

miðbænum	   sem	   fólk	   hefur	   sóst	   í	   vegna	   lágrar	   leigu	   og	   þar	   eru	   sögulegar	   byggingar	  

(verbúðirnar)	   sem	   eru	   vettvangur	   ýmissa	   frumkvöðlafyrirtækja.	   Einnig	   hefur	   svæðið	  

marga	   eiginleika	   sem	   svipar	   til	   þess	   sem	   er	   að	   finna	   á	   ýmsum	   nýsköpunarsvæðum	  

erlendis.	  Að	  mörgu	  leyti	  líkist	  það	  helst	  kjötiðnaðarhverfinu	  í	  New	  York	  sem	  hefur	  notið	  

mikilla	   vinsælda	   sem	   nýsköpunarsvæði.	   Það	   að	   höfnin	   er	   enn	   þá	   fiskihöfn	   en	   ekki	  

einungis	  smábátahöfn	  er	  það	  sem	  gefur	  Grandanum	  sérstöðu	  sína	  og	  er	  meginástæðan	  

fyrir	  því	  að	  fólki	  finnst	  svæðið	  spennandi.	  Einnig	  er	  einkennandi	  fyrir	  svæðið	  að	  þar	  eru	  

ekki	   einungis	   smáfyrirtæki	   og	   veitingastaðir	   heldur	   líka	   stór	   fyrirtæki	   eins	  og	  CCP,	   eitt	  

öflugasta	   fyrirtæki	   í	   tölvuleikjabransanum,	   og	   HB	   Grandi,	   eitt	   stærsta	  

sjávarútvegsfyrirtæki	  landsins.	  Þessi	  fyrirtæki	  eru	  bæði	  mjög	  mikilvægir	  þættir	  í	  íslensku	  

efnahagslífi	  og	  ef	  vitnað	  er	  í	  Hjálmar	  Sveinsson	  má	  segja	  að	  á	  svæðinu	  kristallist	  íslenskt	  

efnahagslíf.	  

Eins	   og	   fram	   hefur	   komið	   voru	   tekin	   viðtöl	   við	   sjö	   aðila	   sem	   allir	   reka	   fyrirtæki	   á	  

Grandanum	  og	  voru	  viðmælendur	  allir	  sammála	  um	  að	  uppbyggingin	  þar	  hefur	  í	  för	  með	  

sér	  að	  svæðið	  er	  að	  breytast	  frá	  því	  að	  vera	  eingöngu	  fiskihöfn	  í	  að	  vera	  skemmtilegt	  og	  

líflegt	  hverfi.	  

Rannsakandi	   telur	   því	   rannsóknarspurningunni	   hafa	   verið	   svarað	   sem	   svo	   að	  

uppbyggingin	   á	   Grandanum	   feli	   í	   sér	   alla	   þá	   möguleika	   sem	   þarf	   til	   þess	   að	  

nýsköpunarsvæði	  geti	  myndast	  og	  sú	  verði	  líklega	  raunin	  í	  fyrirsjáanlegri	  framtíð.	  

6 	  Lokaorð	  

Nýsköpunarsvæði	  er	  nýtt	  og	  spennandi	  hugtak	  sem	  verður	  eflaust	  mikið	  í	  umræðunni	  á	  

næstu	   árum.	   Í	   þessari	   ritgerð	   hefur	   það	   verið	   kannað	  með	   sérstakri	   hliðsjón	   af	   þeirri	  

þróun	  sem	  nú	  á	  sér	  stað	  við	  Reykjavíkurhöfn.	  Þessi	  þróun	  gerist	  mjög	  hratt	  með	  svipaðri	  

uppbyggingu	  og	  þekkist	  á	  nýsköpunarsvæðum	  erlendis.	  

Áhugavert	  er	   að	   kynna	   sér	  mismunandi	   fyrirtæki	   sem	  starfa	  á	  Grandanum;	  þar	  eru	  

frumkvöðlar	  á	  alls	  konar	  sviðum,	  ekki	  síst	  í	  tengslum	  við	  sjávarútveg,	  til	  dæmis	  þeir	  sem	  

starfa	  innan	  vébanda	  Sjávarklasans.	  Enn	  fremur	  eru	  þarna	  hönnuðir	  með	  verkstæði	  sín	  

og	   verslanir,	   þarna	   er	   líka	   að	   finna	   ýmsar	   sérverslanir	  með	   hágæðavöru	   og	   loks	   hafa	  

sprottið	  upp	  veitingastaðir,	  kaffihús	  og	  fleira	  þess	  háttar.	  Þessi	  þróun	  er	  í	  samræmi	  við	  

tilhneigingar	   sem	   hafa	   verið	   kannaðar	   af	   Katz	   og	  Wagner	   (2014b);	   frumkvöðlar	   byrja	  

með	   starfsemi	  á	   slíkum	  svæðum	  vegna	  þess	  að	   leiga	  á	  húsnæði	  er	   fremur	   lág	  og	  þeir	  

vilja	  líka	  oft	  breyta	  til	  út	  frá	  hefðbundnu	  viðskiptamynstri	  miðbæjarkjarnans	  (í	  Reykjavík	  

væri	   það	   einkum	   Laugavegurinn	   og	   nærliggjandi	   götur).	   Áhugavert	   er	   að	   í	   kjölfar	  

frumkvöðlafyrirtækja	  á	  Grandanum	  hafa	  farið	  að	  opna	  þarna	  kaffihús	  og	  veitingastaðir	  

þannig	  að	  svæðið	  fer	  að	   laða	  að	  sér	  enn	  fleiri	   frumkvöðla	  og	  hæfileikafólk	   í	  nýsköpun.	  

Einnig	  er	  vert	  að	  athuga	  að	  eftir	  því	  sem	  ferðamannaiðnaðurinn	  á	  Íslandi	  færist	  í	  vöxt	  og	  

einblínir	  helst	  á	  miðbæinn	  færist	  „lókallinn“	  út	  í	  önnur	  hverfi	  og	  finnur	  sér	  vettvang	  þar.	  

Þetta	  hefur	  gerst	  víða	  í	  erlendum	  stórborgum	  og	  er	  að	  gerast	  í	  Reykjavík	  núna.	  

Annar	  flötur	  á	  þessu	  máli	  er	  að	  miðborg	  Reykjavíkur	  virðist	  vera	  að	  teygja	  sig	  í	  átt	  að	  

Grandanum	   á	   sama	   tíma	   og	   uppbyggingin	   þar	   á	   sér	   stað	   vegna	   hinnar	   miklu	   og	  

áhugaverðu	   starfsemi	   sem	   þar	   fer	   fram.	   Þannig	   gæti	   Grandinn,	   sem	   upphaflega	   var	  

frekar	   afskekkt	   og	   lokað	   hafnarsvæði,	   verið	   á	   góðri	   leið	   með	   að	   verða	   tiltölulega	  

mikilvægt	   og	   miðlægt	   nýsköpunarhverfi	   í	   Reykjavík.	   Hér	   áður	   fyrr	   hugsaði	   fólk	   um	  

Grandann	   sem	  vinnusvæði	   sem	  það	  ætti	   ekkert	  erindi	   inn	  á	  en	  nú	  er	  það	  að	  breytast	  

þannig	   að	   Grandinn	   er	   miðpunktur	   í	   ört	   vaxandi	   atvinnustarfsemi	   og	   áhugaverðu	  

mannlífi.	  

Takmarkanir	   rannsóknarinnar	   voru	   helst	   hve	   lítið	   af	   fræðigreinum	   er	   að	   finna	   um	  

efnið	  og	  hve	  fáar	  rannsóknir	  hafa	  verið	  gerðar	  á	  því	  hérlendis.	  Ferlið	  var	  hins	  vegar	  mjög	  

lærdómsríkt	  og	  spennandi	  en	  áður	  en	  ég	  hófst	  handa	  við	  að	  skrifa	  þessa	  ritgerð	  hafði	  ég	  

lítið	  heyrt	  um	  nýsköpunarsvæði	  og	  þau	  áhugaverðu	   fræðilegu	  úrlausnarefni	   sem	  þeim	  

tengjast.	   Sérstaklega	   hefur	   verið	   áhugavert	   að	   fylgjast	  með	   þróuninni	   á	   Grandanum	   í	  

sumar,	  en	  þar	  hafa	  orðið	  ýmsar	  athyglisverðar	  breytingar	  á	  þeim	  tíma	  sem	  ég	  hef	  verið	  

að	   skrifa	   þessa	   ritgerð.	   Án	   efa	   verður	   afar	   spennandi	   að	   fylgjast	   með	   þróun	   og	  

uppbyggingu	  hverfisins	  í	  náinni	  framtíð.	  

Viðauki	  1	  

Kynningarbréf	  

	  

Efni:	  BS	  verkefni	  um	  uppganginn	  á	  Grandagörðum.	  

	  

Kæri	  viðtakandi,	  

	  

Ég	   er	   nemandi	   í	   Háskóla	   Íslands	   og	   er	   að	   vinna	   BS	   verkefnið	   mitt	   um	   uppganginn	   á	  

Grandasvæðinu.	  Eins	  og	  þú	  líklegast	  veist	  hefur	  þar	  orðið	  mikið	  líf	  undanfarin	  ár	  og	  ég	  er	  

að	   kanna	   hvert	   þetta	   hverfi	   stefnir	   í	   verkefninu	   mínu.	   Ég	   er	   að	   taka	   viðtöl	   við	   flest	  

fyrirtækin	  á	  svæðinu	  og	  var	  að	  velta	  fyrir	  mér	  hvort	  ég	  mætti	  heyra	  í	  þér	  og	  fá	  þig	  í	  stutt	  

viðtal?	  	  

	  

Bestu	  kveðjur,	  

	  

Helga	  Gunndís	  Þórhallsdóttir	   	  

Viðauki	  2	  

Viðtalsrammi	  

	  

1. Geturu	  gefið	  mér	  stutta	  lýsingu	  á	  fyrirtækinu?	  
Hvenær	  opnuðuð	  þið?	  

2. Hvað	  er	  fyrirtækið	  búið	  að	  vera	  lengi	  úti	  á	  Granda?	  	  

3. Hver	  var	  aðal	  ástæðan	  fyrir	  því	  að	  þið	  völduð	  þetta	  svæði?	  
Ef	  fyrirtæki	  færði	  sig	  frá	  öðrum	  stað:	  hver	  var	  helsta	  ástæða	  fyrir	  flutningum?	  
Hafa	  viðskipti	  aukist	  síðan	  þið	  færðuð	  ykkur	  hingað?	  

4. Finniði	  fyrir	  mikilli	  aukningu	  á	  mannlífi	  síðast	  liðin	  tvö	  ár?	  
Er	  mikill	  munur	  á	  viðskiptum	  núna	  og	  þegar	  þið	  byrjuðuð?	  

5. Er	  mikið	  um	  ferðamenn	  á	  svæðinu?	  

